
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಮ್ಪಞ್ಚಮಕಾಣ್ಡೇ  ಚತುರ್ಥಃ  ಪ್ರಶ್ನಃ  –
ಇಷ್ಟಕಾತ್ರಯಾಭಿಧಾನಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ದೇ॒ವಾ॒ಸು॒ರಾ -ಸ್ಸಂ ​ಯಁ॑ತ್ತಾ  ಆಸ॒ -ನ್ತೇ  ನ  ವ್ಯ॑ಜಯನ್ತ॒
ಸ  ಏ॒ತಾ  ಇನ್ದ್ರ॑ಸ್ತ॒ನೂರ॑ಪಶ್ಯ॒ -ತ್ತಾ  ಉಪಾ॑ಧತ್ತ॒
ತಾಭಿ॒ರ್ವೈ  ಸ  ತ॒ನುವ॑ಮಿನ್ದ್ರಿ॒ಯಂ -
ವೀಁ॒ರ್ಯ॑ಮಾ॒ತ್ಮನ್ನ॑ಧತ್ತ॒  ತತೋ॑  ದೇ॒ವಾ  ಅಭ॑ವ॒ -
ನ್ಪರಾ -ಽಸು॑ರಾ॒  ಯದಿ॑ನ್ದ್ರತ॒ನೂರು॑ಪ॒ದಧಾ॑ತಿ
ತ॒ನುವ॑ಮೇ॒ವ  ತಾಭಿ॑ರಿನ್ದ್ರಿ॒ಯಂ -ವೀಁ॒ರ್ಯಂ॑ -
ಯಁಜ॑ಮಾನ  ಆ॒ತ್ಮ -ನ್ಧ॒ತ್ತೇ -ಽಥೋ॒
ಸೇನ್ದ್ರ॑ಮೇ॒ವಾಗ್ನಿಗ್ಂ  ಸತ॑ನು -ಞ್ಚಿನುತೇ॒
ಭವ॑ತ್ಯಾ॒ತ್ಮನಾ॒  ಪರಾ᳚ -ಽಸ್ಯ॒  ಭ್ರಾತೃ॑ವ್ಯೋ  [
ಭ್ರಾತೃ॑ವ್ಯಃ , ಭ॒ವ॒ತಿ॒  ಯ॒ಜ್ಞೋ ] 1

ಭವತಿ  ಯ॒ಜ್ಞೋ  ದೇ॒ವೇಭ್ಯೋ -ಽಪಾ᳚ಕ್ರಾಮ॒ -ತ್ತಮ॑ವ॒ರುಧ॒ -
ನ್ನಾಶ॑ಕ್ನುವ॒ನ್ತ  ಏ॒ತಾ  ಯ॑ಜ್ಞತ॒ನೂರ॑ಪಶ್ಯ॒ -ನ್ತಾ
ಉಪಾ॑ದಧತ॒  ತಾಭಿ॒ರ್ವೈ  ತೇ  ಯ॒ಜ್ಞಮವಾ॑ರುನ್ಧತ॒  ಯ -
ದ್ಯ॑ಜ್ಞತ॒ನೂರು॑ಪ॒ದಧಾ॑ತಿ  ಯ॒ಜ್ಞಮೇ॒ವ
ತಾಭಿ॒ರ್ಯಜ॑ಮಾ॒ನೋ -ಽವ॑  ರುನ್ಧೇ॒  ತ್ರಯ॑ಸ್ತ್ರಿಗ್ಂ
ಶತ॒ಮುಪ॑  ದಧಾತಿ॒  ತ್ರಯ॑ಸ್ತ್ರಿಗ್ಂಶ॒ದ್ವೈ  ದೇ॒ವತಾ॑
ದೇ॒ವತಾ॑  ಏ॒ವಾವ॑  ರು॒ನ್ಧೇ  ಽಥೋ॒
ಸಾತ್ಮಾ॑ನಮೇ॒ವಾಗ್ನಿಗ್ಂ  ಸತ॑ನು -ಞ್ಚಿನುತೇ॒  ಸಾತ್ಮಾ॒ -
ಽಮುಷ್ಮಿ॑ -​ಲ್ಲೋಁ॒ಕೇ  [-ಽಮುಷ್ಮಿ॑ -​ಲ್ಲೋಁ॒ಕೇ , ಭ॒ವ॒ತಿ॒  ಯ
] 2

ಭ॑ವತಿ॒  ಯ  ಏ॒ವಂ -ವೇಁದ॒  ಜ್ಯೋತಿ॑ಷ್ಮತೀ॒ರುಪ॑  ದಧಾತಿ॒
ಜ್ಯೋತಿ॑ರೇ॒ವಾಸ್ಮಿ॑ -ನ್ದಧಾತ್ಯೇ॒ತಾಭಿ॒ರ್ವಾ
ಅ॒ಗ್ನಿಶ್ಚಿ॒ತೋ  ಜ್ವ॑ಲತಿ॒  ತಾಭಿ॑ರೇ॒ವೈನ॒ಗ್ಂ॒
ಸಮಿ॑ನ್ಧ  ಉ॒ಭಯೋ॑ರಸ್ಮೈ  ಲೋ॒ಕಯೋ॒ರ್ಜ್ಯೋತಿ॑ರ್ಭವತಿ
ನಖ್ಷತ್ರೇಷ್ಟ॒ಕಾ  ಉಪ॑  ದಧಾತ್ಯೇ॒ತಾನಿ॒  ವೈ  ದಿ॒ವೋ



ಜ್ಯೋತೀಗ್ಂ॑ಷಿ॒  ತಾನ್ಯೇ॒ವಾವ॑  ರುನ್ಧೇ  ಸು॒ಕೃತಾಂ॒ -
ವಾಁ  ಏ॒ತಾನಿ॒  ಜ್ಯೋತೀಗ್ಂ॑ಷಿ॒  ಯನ್ನಖ್ಷ॑ತ್ರಾಣಿ॒
ತಾನ್ಯೇ॒ವಾ -ಽಽಪ್ನೋ॒ತ್ಯಥೋ॑  ಅನೂಕಾ॒ಶ -ಮೇ॒ವೈತಾನಿ॒  [-
ಮೇ॒ವೈತಾನಿ॑ , ಜ್ಯೋತೀಗ್ಂ॑ಷಿ  ಕುರುತೇ ] 3

ಜ್ಯೋತೀಗ್ಂ॑ಷಿ  ಕುರುತೇ  ಸುವ॒ರ್ಗಸ್ಯ॑
ಲೋ॒ಕಸ್ಯಾನು॑ಖ್ಯಾತ್ಯೈ॒  ಯ -ಥ್ಸಗ್ಗ್ ​ಸ್ಪೃ॑ಷ್ಟಾ
ಉಪದ॒ದ್ಧ್ಯಾ -ದ್ವೃಷ್ಟ್ಯೈ॑  ಲೋ॒ಕಮಪಿ॑
ದದ್ಧ್ಯಾ॒ದವ॑ರ್ ​ಷುಕಃ  ಪ॒ರ್ಜನ್ಯ॑ -
ಸ್ಸ್ಯಾ॒ದಸಗ್ಗ್॑ಸ್ಪೃಷ್ಟಾ॒  ಉಪ॑  ದಧಾತಿ॒  ವೃಷ್ಟ್ಯಾ॑
ಏ॒ವ  ಲೋ॒ಕ -ಙ್ಕ॑ರೋತಿ॒  ವರ್ ​ಷು॑ಕಃ  ಪ॒ರ್ಜನ್ಯೋ॑  ಭವತಿ
ಪು॒ರಸ್ತಾ॑ದ॒ನ್ಯಾಃ  ಪ್ರ॒ತೀಚೀ॒ರುಪ॑  ದಧಾತಿ
ಪ॒ಶ್ಚಾದ॒ನ್ಯಾಃ  ಪ್ರಾಚೀ॒ಸ್ತಸ್ಮಾ᳚ -ತ್ಪ್ರಾ॒ಚೀನಾ॑ನಿ
ಚ  ಪ್ರತೀ॒ಚೀನಾ॑ನಿ  ಚ॒  ನಖ್ಷ॑ತ್ರಾ॒ಣ್ಯಾ  ವ॑ರ್ತನ್ತೇ  ॥  4
॥
(ಭ್ರಾತೃ॑ವ್ಯೋ  – ಲೋ॒ಕ  – ಏ॒ವೈತಾನ್ಯೇ  –
ಕ॑ಚತ್ವಾರಿಗ್ಂಶಚ್ಚ ) (ಅ . 1)

ಋ॒ತ॒ವ್ಯಾ॑  ಉಪ॑  ದಧಾತ್ಯೃತೂ॒ನಾ -ಙ್ಕೢಪ್ತ್ಯೈ᳚
ದ್ವ॒ದ್ವಮ್ಮುಪ॑  ದಧಾತಿ॒  ತಸ್ಮಾ᳚ -
ದ್ದ್ವ॒ನ್ದ್ವಮೃ॒ತವೋ  ಽಧೃ॑ತೇವ॒  ವಾ  ಏ॒ಷಾ
ಯನ್ಮ॑ದ್ಧ್ಯ॒ಮಾ  ಚಿತಿ॑ರ॒ನ್ತರಿ॑ಖ್ಷಮಿವ॒  ವಾ  ಏ॒ಷಾ
ದ್ವ॒ದ್ವಮ್ಮ॒ನ್ಯಾಸು॒  ಚಿತೀ॒ಷೂಪ॑  ದಧಾತಿ॒  ಚತ॑ಸ್ರೋ॒
ಮದ್ಧ್ಯೇ॒  ಧೃತ್ಯಾ॑  ಅನ್ತ॒ಶ್ಶ್ಲೇಷ॑ಣಂ॒ -ವಾಁ
ಏ॒ತಾಶ್ಚಿತೀ॑ನಾಂ॒ -ಯಁದೃ॑ತ॒ವ್ಯಾ॑  ಯದೃ॑ತ॒ವ್ಯಾ॑
ಉಪ॒ದಧಾ॑ತಿ॒  ಚಿತೀ॑ನಾಂ॒ -ವಿಁಧೃ॑ತ್ಯಾ॒  ಅವ॑ಕಾ॒ಮನೂಪ॑
ದಧಾತ್ಯೇ॒ಷಾ  ವಾ  ಅ॒ಗ್ನೇರ್ಯೋನಿ॒ -ಸ್ಸಯೋ॑ನಿ - [
ಅ॒ಗ್ನೇರ್ಯೋನಿ॒ -ಸ್ಸಯೋ॑ನಿಮ್ , ಏ॒ವಾಗ್ನಿ -] 5

-ಮೇ॒ವಾಗ್ನಿ -ಞ್ಚಿ॑ನುತ  ಉ॒ವಾಚ॑  ಹ  ವಿ॒ಶ್ವಾಮಿ॒ತ್ರೋ
ಽದ॒ದಿ -ಥ್ಸ  ಬ್ರಹ್ಮ॒ಣಾ -ಽನ್ನಂ॒ -ಯಁಸ್ಯೈ॒ತಾ
ಉ॑ಪಧೀ॒ಯಾನ್ತೈ॒  ಯ  ಉ॑  ಚೈನಾ  ಏ॒ವಂ -ವೇಁದ॒ದಿತಿ॑  ಸಂ ​
ವಁಥ್ಸ॒ರೋ  ವಾ  ಏ॒ತ -ಮ್ಪ್ರ॑ತಿ॒ಷ್ಠಾಯೈ॑  ನುದತೇ॒  ಯೋ᳚ -
ಽಗ್ನಿ -ಞ್ಚಿ॒ತ್ವಾ  ನ  ಪ್ರ॑ತಿ॒ತಿಷ್ಠ॑ತಿ॒  ಪಞ್ಚ॒
ಪೂರ್ವಾ॒ಶ್ಚಿತ॑ಯೋ  ಭವ॒ನ್ತ್ಯಥ॑  ಷ॒ಷ್ಠೀ -ಞ್ಚಿತಿ॑ -
ಞ್ಚಿನುತೇ॒  ಷಡ್ವಾ  ಋ॒ತವ॑ -ಸ್ಸಂ ​ವಁಥ್ಸ॒ರ  ಋ॒ತುಷ್ವೇ॒ವ
ಸಂ॑ ​ವಁಥ್ಸ॒ರೇ  ಪ್ರತಿ॑ತಿಷ್ಠತ್ಯೇ॒  ತಾ  ವಾ  [
ಪ್ರತಿ॑ತಿಷ್ಠತ್ಯೇ॒  ತಾ  ವಾ ,
ಅಧಿ॑ಪತ್ನೀ॒ರ್ನಾಮೇಷ್ಟ॑ಕಾ॒ ] 6



ಅಧಿ॑ಪತ್ನೀ॒ರ್ನಾಮೇಷ್ಟ॑ಕಾ॒  ಯಸ್ಯೈ॒ತಾ  ಉ॑ಪಧೀ॒ಯನ್ತೇ
-ಽಧಿ॑ಪತಿರೇ॒ವ  ಸ॑ಮಾ॒ನಾನಾ᳚ -ಮ್ಭವತಿ॒  ಯ -ನ್ದ್ವಿ॒ಷ್ಯಾ -
ತ್ತಮು॑ಪ॒ದಧ॑ -ದ್ಧ್ಯಾಯೇದೇ॒ತಾಭ್ಯ॑  ಏ॒ವೈನ॑ -
ನ್ದೇ॒ವತಾ᳚ಭ್ಯ॒  ಆ  ವೃ॑ಶ್ಚತಿ
ತಾ॒ಜಗಾರ್ತಿ॒ಮಾರ್ಚ್ಛ॒ತ್ಯಙ್ಗಿ॑ರಸ -ಸ್ಸುವ॒ರ್ಗಂ -
ಲೋಁ॒ಕಂ -ಯಁನ್ತೋ॒  ಯಾ  ಯ॒ಜ್ಞಸ್ಯ॒  ನಿಷ್ಕೃ॑ತಿ॒ರಾಸೀ॒ -
ತ್ತಾಮೃಷಿ॑ಭ್ಯಃ॒  ಪ್ರತ್ಯೌ॑ಹ॒ -
ನ್ತದ್ಧಿರ॑ಣ್ಯಮಭವ॒ದ್ಯ -ದ್ಧಿ॑ರಣ್ಯಶ॒ಲ್ಕೈಃ
ಪ್ರೋ॒ಖ್ಷತಿ॑  ಯ॒ಜ್ಞಸ್ಯ॒  ನಿಷ್ಕೃ॑ತ್ಯಾ॒  ಅಥೋ॑
ಭೇಷ॒ಜಮೇ॒ವಾ -ಽಸ್ಮೈ॑  ಕರೋ॒ - [-ಽಸ್ಮೈ॑  ಕರೋತಿ , ಅಥೋ॑
ರೂ॒ಪೇಣೈ॒ವೈನ॒ಗ್ಂ॒ ] 7

-ತ್ಯಥೋ॑  ರೂ॒ಪೇಣೈ॒ವೈನ॒ಗ್ಂ॒  ಸಮ॑ರ್ಧಯ॒ತ್ಯಥೋ॒
ಹಿರ॑ಣ್ಯಜ್ಯೋತಿಷೈ॒ವ  ಸು॑ವ॒ರ್ಗಂ -ಲೋಁ॒ಕಮೇ॑ತಿ
ಸಾಹ॒ಸ್ರವ॑ತಾ॒  ಪ್ರೋಖ್ಷ॑ತಿ  ಸಾಹ॒ಸ್ರಃ  ಪ್ರ॒ಜಾಪ॑ತಿಃ
ಪ್ರ॒ಜಾಪ॑ತೇ॒ರಾಪ್ತ್ಯಾ॑  ಇ॒ಮಾ  ಮೇ॑  ಅಗ್ನ॒  ಇಷ್ಟ॑ಕಾ
ಧೇ॒ನವ॑ -ಸ್ಸ॒ನ್ತ್ವಿತ್ಯಾ॑ಹ  ಧೇ॒ನೂರೇ॒ವೈನಾಃ᳚
ಕುರುತೇ॒  ತಾ  ಏ॑ನ -ಙ್ಕಾಮ॒ದುಘಾ॑  ಅ॒ಮುತ್ರಾ॒ಮುಷ್ಮಿ॑ -​
ಲ್ಲೋಁ॒ಕ  ಉಪ॑  ತಿಷ್ಠನ್ತೇ  ॥  8 ॥
(ಸಯೋ॑ನಿ  – ಮೇ॒ತಾ  ವೈ  – ಕ॑ರೋ॒ತ್ಯೇ  –
ಕಾ॒ನ್ನಚ॑ತ್ವಾರಿ॒ಗ್ಂ॒ಶಚ್ಚ॑ ) (ಅ . 2)

ರು॒ದ್ರೋ  ವಾ  ಏ॒ಷ  ಯದ॒ಗ್ನಿ -ಸ್ಸ  ಏ॒ತರ್ ​ಹಿ॑  ಜಾ॒ತೋ  ಯರ್ ​
ಹಿ॒  ಸರ್ವ॑ಶ್ಚಿ॒ತ -ಸ್ಸ  ಯಥಾ॑  ವ॒ಥ್ಸೋ  ಜಾ॒ತ -ಸ್ಸ್ತನ॑ -
ಮ್ಪ್ರೇ॒ಫ್ಸತ್ಯೇ॒ವಂ -ವಾಁ  ಏ॒ಷ  ಏ॒ತರ್ ​ಹಿ॑  ಭಾಗ॒ಧೇಯ॒ -
ಮ್ಪ್ರೇಫ್ಸ॑ತಿ॒  ತಸ್ಮೈ॒  ಯದಾಹು॑ತಿ॒ -ನ್ನ
ಜು॑ಹು॒ಯಾದ॑ದ್ಧ್ವ॒ರ್ಯು -ಞ್ಚ॒  ಯಜ॑ಮಾನ -ಞ್ಚ
ಧ್ಯಾಯೇಚ್ಛತರು॒ದ್ರೀಯ॑ -ಞ್ಜುಹೋತಿ
ಭಾಗ॒ಧೇಯೇ॑ನೈ॒ವೈನಗ್ಂ॑  ಶಮಯತಿ॒  ನಾ -
ಽಽರ್ತಿ॒ಮಾರ್ಚ್ಛ॑ತ್ಯದ್ಧ್ವ॒ರ್ಯುರ್ನ  ಯಜ॑ಮಾನೋ॒  ಯ -
ದ್ಗ್ರಾ॒ಮ್ಯಾಣಾ᳚ -ಮ್ಪಶೂ॒ನಾ - [ಯ -ದ್ಗ್ರಾ॒ಮ್ಯಾಣಾ᳚ -
ಮ್ಪಶೂ॒ನಾಮ್ , ಪಯ॑ಸಾ  ಜುಹು॒ಯಾ -] 9

-ಮ್ಪಯ॑ಸಾ  ಜುಹು॒ಯಾ -ದ್ಗ್ರಾ॒ಮ್ಯಾ -ನ್ಪ॒ಶೂಞ್ಛು॒ಚಾ
ಽರ್ಪಯೇ॒ -ದ್ಯದಾ॑ರ॒ಣ್ಯಾನಾ॑ -ಮಾರ॒ಣ್ಯಾನ್
ಜ॑ರ್ತಿಲಯವಾ॒ಗ್ವಾ॑  ವಾ  ಜುಹು॒ಯಾ -
ದ್ಗ॑ವೀಧುಕಯವಾ॒ಗ್ವಾ॑  ವಾ॒  ನ  ಗ್ರಾ॒ಮ್ಯಾ -ನ್ಪ॒ಶೂನ್ .
ಹಿ॒ನಸ್ತಿ॒  ನಾ -ಽಽರ॒ಣ್ಯಾನಥೋ॒
ಖಲ್ವಾ॑ಹು॒ರನಾ॑ಹುತಿ॒ರ್ವೈ  ಜ॒ರ್ತಿಲಾ᳚ಶ್ಚ
ಗ॒ವೀಧು॑ಕಾ॒ಶ್ಚೇತ್ಯ॑  ಜಖ್ಷೀ॒ರೇಣ॑
ಜುಹೋತ್ಯಾಗ್ನೇ॒ಯೀ  ವಾ  ಏ॒ಷಾ  ಯದ॒ಜಾ -ಽಽಹು॑ತ್ಯೈ॒ವ



ಜು॑ಹೋತಿ॒  ನ  ಗ್ರಾ॒ಮ್ಯಾ -ನ್ಪ॒ಶೂನ್ . ಹಿ॒ನಸ್ತಿ॒  ನಾ -
ಽಽರ॒ಣ್ಯಾನಙ್ಗಿ॑ರಸ -ಸ್ಸುವ॒ರ್ಗಂ -ಲೋಁ॒ಕಂ -ಯಁನ್ತೋ॒ - [-​
ಲೋಁ॒ಕಂ -ಯಁನ್ತಃ॑ , ಅ॒ಜಾಯಾ᳚ -ಙ್ಘ॒ರ್ಮ -] 10

-ಽಜಾಯಾ᳚ -ಙ್ಘ॒ರ್ಮ -ಮ್ಪ್ರಾಸಿ॑ಞ್ಚ॒ನ್ ​ಥ್ಸಾ  ಶೋಚ॑ನ್ತೀ
ಪ॒ರ್ಣ -ಮ್ಪರಾ॑ -ಽಜಿಹೀತ॒  ಸೋ᳚ (1॒ )-ಽರ್ಕೋ॑ -ಽಭವ॒ -
ತ್ತದ॒ರ್ಕಸ್ಯಾ᳚ -ರ್ಕ॒ತ್ವಮ॑ರ್ಕಪ॒ರ್ಣೇನ॑  ಜುಹೋತಿ
ಸಯೋನಿ॒ತ್ವಾಯೋದ॒ -ನ್ತಿಷ್ಠ॑ನ್  ಜುಹೋತ್ಯೇ॒ಷಾ  ವೈ
ರು॒ದ್ರಸ್ಯ॒  ದಿ -ಖ್ಸ್ವಾಯಾ॑ಮೇ॒ವ  ದಿ॒ಶಿ  ರು॒ದ್ರ -
ನ್ನಿ॒ರವ॑ದಯತೇ  ಚರ॒ಮಾಯಾ॒ಮಿಷ್ಟ॑ಕಾಯಾ -
ಞ್ಜುಹೋತ್ಯನ್ತ॒ತ  ಏ॒ವ  ರು॒ದ್ರ -ನ್ನಿ॒ರವ॑ದಯತೇ
ತ್ರೇಧಾವಿಭ॒ಕ್ತ -ಞ್ಜು॑ಹೋತಿ॒  ತ್ರಯ॑  ಇ॒ಮೇ  ಲೋ॒ಕಾ
ಇ॒ಮಾನೇ॒ವ  ಲೋ॒ಕಾನ್ -ಥ್ಸ॒ಮಾವ॑ದ್ವೀರ್ಯಾನ್
ಕರೋ॒ತೀಯ॒ತ್ಯಗ್ರೇ॑  ಜುಹೋ॒ - [ಜುಹೋತಿ ,
ಅಥೇಯ॒ತ್ಯಥೇಯ॑ತಿ॒ ] 11

-ತ್ಯಥೇಯ॒ತ್ಯಥೇಯ॑ತಿ॒  ತ್ರಯ॑  ಇ॒ಮೇ  ಲೋ॒ಕಾ  ಏ॒ಭ್ಯ
ಏ॒ವೈನಂ॑ -ಲೋಁ॒ಕೇಭ್ಯ॑ -ಶ್ಶಮಯತಿ  ತಿ॒ಸ್ರ  ಉತ್ತ॑ರಾ॒
ಆಹು॑ತೀರ್ಜುಹೋತಿ॒  ಷ -ಟ್ಥ್ಸ -ಮ್ಪ॑ದ್ಯನ್ತೇ॒  ಷ -ಡ್ವಾ
ಋ॒ತವ॑  ಋ॒ತುಭಿ॑ರೇ॒ವೈನಗ್ಂ॑  ಶಮಯತಿ॒
ಯದ॑ನುಪರಿ॒ಕ್ರಾಮ॑ -ಞ್ಜುಹು॒ಯಾದ॑ನ್ತರವಚಾ॒ರಿಣಗ್ಂ॑
ರು॒ದ್ರ -ಙ್ಕು॑ರ್ಯಾ॒ದಥೋ॒  ಖಲ್ವಾ॑ಹುಃ॒  ಕಸ್ಯಾಂ॒ -ವಾಁ -
ಽಹ॑  ದಿ॒ಶಿ  ರು॒ದ್ರಃ  ಕಸ್ಯಾಂ॒ -
ವೇಁತ್ಯ॑ನುಪರಿ॒ಕ್ರಾಮ॑ಮೇ॒ವ  ಹೋ॑ತ॒ವ್ಯ॑ -
ಮಪ॑ರಿವರ್ಗಮೇ॒ವೈನಗ್ಂ॑  ಶಮಯ - [ಶಮಯತಿ , ಏ॒ತಾವೈ ] 12

-ತ್ಯೇ॒ತಾವೈ  ದೇ॒ವತಾ᳚ -ಸ್ಸುವ॒ರ್ಗ್ಯಾ॑ಯಾ
ಉ॑ತ್ತ॒ಮಾಸ್ತಾ  ಯಜ॑ಮಾನಂ -ವಾಁಚಯತಿ॒
ತಾಭಿ॑ರೇ॒ವೈನಗ್ಂ॑  ಸುವ॒ರ್ಗಂ -ಲೋಁ॒ಕ -ಙ್ಗ॑ಮಯತಿ॒  ಯ -
ನ್ದ್ವಿ॒ಷ್ಯಾ -ತ್ತಸ್ಯ॑  ಸಞ್ಚ॒ರೇ  ಪ॑ಶೂ॒ನಾ -
ನ್ನ್ಯ॑ಸ್ಯೇ॒ -ದ್ಯಃ  ಪ್ರ॑ಥ॒ಮಃ  ಪ॒ಶುರ॑ಭಿ॒ತಿಷ್ಠ॑ತಿ॒
ಸ  ಆರ್ತಿ॒ಮಾರ್ಚ್ಛ॑ತಿ  ॥  13 ॥
(ಪ॒ಶೂ॒ನಾಂ  – ​ಯಁನ್ತೋ  – ಽಗ್ನೇ॑  ಜುಹೋ॒ತ್ಯ  –
ಪ॑ರಿವರ್ಗಮೇ॒ವೈನಗ್ಂ॑  ಶಮಯತಿ  – ತ್ರಿ॒ಗ್ಂ॒ಶಚ್ಚ॑ )
(ಅ . 3)

ಅಶ್ಮ॒ನ್ನೂರ್ಜ॒ಮಿತಿ॒  ಪರಿ॑  ಷಿಞ್ಚತಿ
ಮಾ॒ರ್ಜಯ॑ತ್ಯೇ॒ವೈನ॒ಮಥೋ॑  ತ॒ರ್ಪಯ॑ತ್ಯೇ॒ವ  ಸ  ಏ॑ನ -
ನ್ತೃ॒ಪ್ತೋ  ಽಖ್ಷು॑ದ್ಧ್ಯ॒ -ನ್ನಶೋ॑ಚ -ನ್ನ॒ಮುಷ್ಮಿ॑ -​
ಲ್ಲೋಁ॒ಕ  ಉಪ॑  ತಿಷ್ಠತೇ॒  ತೃಪ್ಯ॑ತಿ  ಪ್ರ॒ಜಯಾ॑
ಪ॒ಶುಭಿ॒ರ್ಯ  ಏ॒ವಂ -ವೇಁದ॒  ತಾ -ನ್ನ॒  ಇಷ॒ಮೂರ್ಜ॑ -ನ್ಧತ್ತ



ಮರುತ -ಸ್ಸಗ್ಂರರಾ॒ಣಾ  ಇತ್ಯಾ॒ಹಾನ್ನಂ॒ -ವಾಁ  ಊರ್ಗನ್ನ॑ -
ಮ್ಮ॒ರುತೋ -ಽನ್ನ॑ಮೇ॒ವಾವ॑  ರು॒ನ್ಧೇ  ಽಶ್ಮಗ್ಗ್॑ಸ್ತೇ॒
ಖ್ಷುದ॒ಮು -ನ್ತೇ॒  ಶು - [ಖ್ಷುದ॒ಮು -ನ್ತೇ॒  ಶುಕ್ ,
ಋ॒ಚ್ಛ॒ತು॒  ಯ -ನ್ದ್ವಿ॒ಷ್ಮ ] 14

-ಗೃ॑ಚ್ಛತು॒  ಯ -ನ್ದ್ವಿ॒ಷ್ಮ  ಇತ್ಯಾ॑ಹ॒  ಯಮೇ॒ವ
ದ್ವೇಷ್ಟಿ॒  ತಮ॑ಸ್ಯ  ಖ್ಷು॒ಧಾ  ಚ॑  ಶು॒ಚಾ  ಚಾ᳚ರ್ಪಯತಿ॒
ತ್ರಿಃ  ಪ॑ರಿಷಿ॒ಞ್ಚ -ನ್ಪರ್ಯೇ॑ತಿ  ತ್ರಿ॒ವೃದ್ವಾ
ಅ॒ಗ್ನಿರ್ಯಾವಾ॑ನೇ॒ವಾ -ಗ್ನಿಸ್ತಸ್ಯ॒  ಶುಚಗ್ಂ॑
ಶಮಯತಿ॒  ತ್ರಿಃ  ಪುನಃ॒  ಪರ್ಯೇ॑ತಿ॒  ಷ -ಟ್ಥ್ಸ -
ಮ್ಪ॑ದ್ಯನ್ತೇ॒  ಷ -ಡ್ವಾ  ಋ॒ತವ॑  ಋ॒ತುಭಿ॑ರೇ॒ವಾಸ್ಯ॒
ಶುಚಗ್ಂ॑  ಶಮಯತ್ಯ॒ಪಾಂ -ವಾಁ  ಏ॒ತ -ತ್ಪುಷ್ಪಂ॒ -
ಯಁದ್ವೇ॑ತ॒ಸೋ॑ -ಽಪಾಗ್ಂ  – [ಯದ್ವೇ॑ತ॒ಸೋ॑ -ಽಪಾಮ್ , ಶರೋ -
ಽವ॑ಕಾ ] 15

ಶರೋ -ಽವ॑ಕಾ  ವೇತಸಶಾ॒ಖಯಾ॒  ಚಾವ॑ಕಾಭಿಶ್ಚ॒  ವಿ  ಕ॑ರ್ ​
ಷ॒ತ್ಯಾಪೋ॒  ವೈ  ಶಾ॒ನ್ತಾ -ಶ್ಶಾ॒ನ್ತಾಭಿ॑ರೇ॒ವಾಸ್ಯ॒
ಶುಚಗ್ಂ॑  ಶಮಯತಿ॒  ಯೋ  ವಾ  ಅ॒ಗ್ನಿ -ಞ್ಚಿ॒ತ -ಮ್ಪ್ರ॑ಥ॒ಮಃ
ಪ॒ಶುರ॑ಧಿ॒ಕ್ರಾಮ॑ತೀಶ್ವ॒ರೋ  ವೈ  ತಗ್ಂ  ಶು॒ಚಾ
ಪ್ರ॒ದಹೋ॑  ಮ॒ಣ್ಡೂಕೇ॑ನ॒  ವಿಕ॑ರ್ ​ಷತ್ಯೇ॒ಷ  ವೈ  ಪ॑ಶೂ॒ನಾ -
ಮ॑ನುಪಜೀವನೀ॒ಯೋ  ನ  ವಾ  ಏ॒ಷ  ಗ್ರಾ॒ಮ್ಯೇಷು॑  ಪ॒ಶುಷು॑
ಹಿ॒ತೋ  ನಾ -ಽಽರ॒ಣ್ಯೇಷು॒  ತಮೇ॒ವ  ಶು॒ಚಾ -
ಽರ್ಪ॑ಯತ್ಯಷ್ಟಾ॒ಭಿ -ರ್ವಿ  ಕ॑ರ್ ​ಷ - [-ರ್ವಿ  ಕ॑ರ್ ​ಷತಿ ,
ಅ॒ಷ್ಟಾಖ್ಷ॑ರಾ ] 16

-ತ್ಯ॒ಷ್ಟಾಖ್ಷ॑ರಾ  ಗಾಯ॒ತ್ರೀ  ಗಾ॑ಯ॒ತ್ರೋ᳚ -
ಽಗ್ನಿರ್ಯಾವಾ॑ -ನೇ॒ವಾ -ಽಗ್ನಿಸ್ತಸ್ಯ॒  ಶುಚಗ್ಂ॑  ಶಮಯತಿ
ಪಾವ॒ಕವ॑ತೀಭಿ॒ರನ್ನಂ॒ -ವೈಁ  ಪಾ॑ವ॒ಕೋ -
ಽನ್ನೇ॑ನೈ॒ವಾಸ್ಯ॒  ಶುಚಗ್ಂ॑  ಶಮಯತಿ  ಮೃ॒ತ್ಯುರ್ವಾ  ಏ॒ಷ
ಯದ॒ಗ್ನಿರ್ಬ್ರಹ್ಮ॑ಣ  ಏ॒ತದ್ರೂ॒ಪಂ -ಯಁ -
ತ್ಕೃ॑ಷ್ಣಾಜಿ॒ನ -ಙ್ಕಾರ್ ​ಷ್ಣೀ॑  ಉಪಾ॒ನಹಾ॒ವುಪ॑
ಮುಞ್ಚತೇ॒  ಬ್ರಹ್ಮ॑ಣೈ॒ವ  ಮೃ॒ತ್ಯೋರ॒ನ್ತರ್ಧ॑ತ್ತೇ॒
ಽನ್ತರ್ಮೃ॒ತ್ಯೋರ್ಧ॑ತ್ತೇ॒  ಽನ್ತರ॒ನ್ನಾದ್ಯಾ॒ -
ದಿತ್ಯಾ॑ಹುರ॒ನ್ಯಾ -ಮು॑ಪಮು॒ಞ್ಚತೇ॒ -ಽನ್ಯಾ -ನ್ನಾನ್ತ - [-
ಽನ್ಯಾ -ನ್ನಾನ್ತಃ , ಏ॒ವ  ಮೃ॒ತ್ಯೋರ್ಧ॒ತ್ತೇ ] 17

-ರೇ॒ವ  ಮೃ॒ತ್ಯೋರ್ಧ॒ತ್ತೇ  ಽವಾ॒ -ಽನ್ನಾದ್ಯಗ್ಂ॑
ರುನ್ಧೇ॒  ನಮ॑ಸ್ತೇ॒  ಹರ॑ಸೇ  ಶೋ॒ಚಿಷ॒  ಇತ್ಯಾ॑ಹ
ನಮ॒ಸ್ಕೃತ್ಯ॒  ಹಿ  ವಸೀ॑ಯಾಗ್ಂ  ಸಮುಪ॒ಚರ॑ನ್ತ್ಯ॒ನ್ಯ -
ನ್ತೇ॑  ಅ॒ಸ್ಮ -ತ್ತ॑ಪನ್ತು  ಹೇ॒ತಯ॒  ಇತ್ಯಾ॑ಹ॒  ಯಮೇ॒ವ
ದ್ವೇಷ್ಟಿ॒  ತಮ॑ಸ್ಯ  ಶು॒ಚಾ -ಽರ್ಪ॑ಯತಿ  ಪಾವ॒ಕೋ



ಅ॒ಸ್ಮಭ್ಯಗ್ಂ॑  ಶಿ॒ವೋ  ಭ॒ವೇತ್ಯಾ॒ಹಾನ್ನಂ॒ -ವೈಁ
ಪಾ॑ವ॒ಕೋ -ಽನ್ನ॑ಮೇ॒ವಾವ॑  ರುನ್ಧೇ॒  ದ್ವಾಭ್ಯಾ॒ಮಧಿ॑
ಕ್ರಾಮತಿ॒  ಪ್ರತಿ॑ಷ್ಠಿತ್ಯಾ  ಅಪ॒ಸ್ಯ॑ವತೀಭ್ಯಾ॒ಗ್ಂ॒
ಶಾನ್ತ್ಯೈ᳚  ॥  18 ॥
(ಶು  – ಗ್ವೇ॑ತ॒ಸೋ॑ -ಽಪಾ  – ಮ॑ಷ್ಟಾ॒ಭಿರ್ವಿ  ಕ॑ರ್ ​ಷತಿ॒
– ನಾನ್ತ  – ರೇಕಾ॒ನ್ನ  ಪ॑ಞ್ಚಾ॒ಶಚ್ಚ॑ ) (ಅ . 4)

ನೃ॒ಷದೇ॒  ವಡಿತಿ॒  ವ್ಯಾಘಾ॑ರಯತಿ  ಪ॒ಙ್ಕ್ತ್ಯಾ -
ಽಽಹು॑ತ್ಯಾ  ಯಜ್ಞಮು॒ಖಮಾ  ರ॑ಭತೇ  ಽಖ್ಷ್ಣ॒ಯಾ
ವ್ಯಾಘಾ॑ರಯತಿ॒  ತಸ್ಮಾ॑ದಖ್ಷ್ಣ॒ಯಾ  ಪ॒ಶವೋ -ಽಙ್ಗಾ॑ನಿ॒
ಪ್ರಹ॑ರನ್ತಿ॒  ಪ್ರತಿ॑ಷ್ಠಿತ್ಯೈ॒  ಯದ್ವ॑ಷಟ್ಕು॒ರ್ಯಾ -
ದ್ಯಾ॒ತಯಾ॑ಮಾ -ಽಸ್ಯ  ವಷಟ್ಕಾ॒ರ -ಸ್ಸ್ಯಾ॒ದ್ಯನ್ನ
ವ॑ಷಟ್ಕು॒ರ್ಯಾ -ದ್ರಖ್ಷಾಗ್ಂ॑ಸಿ  ಯ॒ಜ್ಞಗ್ಂ
ಹ॑ನ್ಯು॒ರ್ವಡಿತ್ಯಾ॑ಹ  ಪ॒ರೋಖ್ಷ॑ಮೇ॒ವ  ವಷ॑ -ಟ್ಕರೋತಿ॒
ನಾಸ್ಯ॑  ಯಾ॒ತಯಾ॑ಮಾ  ವಷಟ್ಕಾ॒ರೋ  ಭವ॑ತಿ॒  ನ  ಯ॒ಜ್ಞಗ್ಂ
ರಖ್ಷಾಗ್ಂ॑ಸಿ  ಘ್ನನ್ತಿ  ಹು॒ತಾದೋ॒  ವಾ  ಅ॒ನ್ಯೇ  ದೇ॒ವಾ  [
ಅ॒ನ್ಯೇ  ದೇ॒ವಾಃ , ಅ॒ಹು॒ತಾದೋ॒ -ಽನ್ಯೇ ] 19

ಅ॑ಹು॒ತಾದೋ॒ -ಽನ್ಯೇ  ತಾನ॑ಗ್ನಿ॒ಚಿದೇ॒ವೋಭಯಾ᳚ -
ನ್ಪ್ರೀಣಾತಿ॒  ಯೇ  ದೇ॒ವಾ  ದೇ॒ವಾನಾ॒ಮಿತಿ॑  ದ॒ದ್ಧ್ನಾ
ಮ॑ಧುಮಿ॒ಶ್ರೇಣಾವೋ᳚ಖ್ಷತಿ  ಹು॒ತಾದ॑ಶ್ಚೈ॒ವ
ದೇ॒ವಾನ॑ಹು॒ತಾದ॑ಶ್ಚ॒  ಯಜ॑ಮಾನಃ  ಪ್ರೀಣಾತಿ॒  ತೇ
ಯಜ॑ಮಾನ -ಮ್ಪ್ರೀಣನ್ತಿ  ದ॒ದ್ಧ್ನೈವ  ಹು॒ತಾದಃ॑
ಪ್ರೀ॒ಣಾತಿ॒  ಮಧು॑ಷಾ  ಽಹು॒ತಾದೋ᳚  ಗ್ರಾ॒ಮ್ಯಂ -ವಾಁ
ಏ॒ತದನ್ನಂ॒ -ಯಁದ್ದದ್ಧ್ಯಾ॑ರ॒ಣ್ಯ -ಮ್ಮಧು॒  ಯದ್ದ॒ಧ್ನಾ
ಮ॑ಧುಮಿ॒ಶ್ರೇಣಾ॒ -ವೋಖ್ಷ॑ತ್ಯು॒ಭಯ॒ಸ್ಯಾ -
ಽವ॑ರುದ್ಧ್ಯೈ  ಗ್ರುಮು॒ಷ್ಟಿನಾ -ಽವೋ᳚ಖ್ಷತಿ
ಪ್ರಾಜಾಪ॒ತ್ಯೋ  [ಪ್ರಾಜಾಪ॒ತ್ಯಃ , ವೈ  ಗ್ರು॑ಮು॒ಷ್ಟಿ -] 20

ವೈ  ಗ್ರು॑ಮು॒ಷ್ಟಿ -ಸ್ಸ॑ಯೋನಿ॒ತ್ವಾಯ॒  ದ್ವಾಭ್ಯಾ॒ -
ಮ್ಪ್ರತಿ॑ಷ್ಠಿತ್ಯಾ  ಅನುಪರಿ॒ಚಾರ॒ -ಮವೋ᳚ಖ್ಷ॒ತ್ಯ -
ಪ॑ರಿವರ್ಗಮೇ॒ವೈನಾ᳚ -ನ್ಪ್ರೀಣಾತಿ॒  ವಿ  ವಾ  ಏ॒ಷ
ಪ್ರಾ॒ಣೈಃ  ಪ್ರ॒ಜಯಾ॑  ಪ॒ಶುಭಿ॑ರ್ -ಋದ್ಧ್ಯತೇ॒  ಯೋ᳚ -
ಽಗ್ನಿ -ಞ್ಚಿ॒ನ್ವನ್ನ॑ಧಿ॒ಕ್ರಾಮ॑ತಿ  ಪ್ರಾಣ॒ದಾ
ಅ॑ಪಾನ॒ದಾ  ಇತ್ಯಾ॑ಹ  ಪ್ರಾ॒ಣಾನೇ॒ವಾ -ಽಽತ್ಮ -ನ್ಧ॑ತ್ತೇ
ವರ್ಚೋ॒ದಾ  ವ॑ರಿವೋ॒ದಾ  ಇತ್ಯಾ॑ಹ  ಪ್ರ॒ಜಾ  ವೈ  ವರ್ಚಃ॑
ಪ॒ಶವೋ॒  ವರಿ॑ವಃ  ಪ್ರ॒ಜಾಮೇ॒ವ  ಪ॒ಶೂನಾ॒ತ್ಮ -ನ್ಧ॑ತ್ತ॒
ಇನ್ದ್ರೋ॑  ವೃ॒ತ್ರಮ॑ಹ॒ನ್ತಂ -ವೃಁ॒ತ್ರೋ  [
ವೃ॒ತ್ರಮ॑ಹ॒ನ್ತಂ -ವೃಁ॒ತ್ರಃ , ಹ॒ತ -ಷ್ಷೋ॑ಡ॒ಶಭಿ॑ -] 21



ಹ॒ತ -ಷ್ಷೋ॑ಡ॒ಶಭಿ॑ -ರ್ಭೋ॒ಗೈರ॑ಸಿನಾ॒ -ಥ್ಸ
ಏ॒ತಾಮ॒ಗ್ನಯೇ -ಽನೀ॑ಕವತ॒  ಆಹು॑ತಿಮಪಶ್ಯ॒ -
ತ್ತಾಮ॑ಜುಹೋ॒ -ತ್ತಸ್ಯಾ॒ಗ್ನಿರನೀ॑  ಕವಾ॒ನ್ ​ಥ್ಸ್ವೇನ॑
ಭಾಗ॒ಧೇಯೇ॑ನ  ಪ್ರೀ॒ತ -ಷ್ಷೋ॑ಡಶ॒ಧಾ  ವೃ॒ತ್ರಸ್ಯ॑
ಭೋ॒ಗಾನಪ್ಯ॑ದಹ -ದ್ವೈಶ್ವಕರ್ಮ॒ಣೇನ॑  ಪಾ॒ಪ್ಮನೋ॒
ನಿರ॑ಮುಚ್ಯತ॒  ಯದ॒ಗ್ನಯೇ -ಽನೀ॑ಕವತ॒  ಆಹು॑ತಿ -
ಞ್ಜು॒ಹೋತ್ಯ॒ಗ್ನಿರೇ॒ವಾ -ಽಸ್ಯಾನೀ॑ಕವಾ॒ನ್ ​ಥ್ಸ್ವೇನ॑
ಭಾಗ॒ಧೇಯೇ॑ನ  ಪ್ರೀ॒ತಃ  ಪಾ॒ಪ್ಮಾನ॒ಮಪಿ॑  ದಹತಿ
ವೈಶ್ವಕರ್ಮ॒ಣೇನ॑  ಪಾ॒ಪ್ಮನೋ॒  ನಿರ್ಮು॑ಚ್ಯತೇ॒  ಯ -
ಙ್ಕಾ॒ಮಯೇ॑ತ  ಚಿ॒ರ -ಮ್ಪಾ॒ಪ್ಮನೋ॒  [ಚಿ॒ರ -ಮ್ಪಾ॒ಪ್ಮನಃ॑ ,
ನಿರ್ಮು॑ಚ್ಯೇ॒ತೇತ್ಯೇಕೈ॑ಕ॒ -] 22

ನಿರ್ಮು॑ಚ್ಯೇ॒ತೇತ್ಯೇಕೈ॑ಕ॒ -ನ್ತಸ್ಯ॑
ಜುಹುಯಾಚ್ಚಿ॒ರಮೇ॒ವ  ಪಾ॒ಪ್ಮನೋ॒  ನಿರ್ಮು॑ಚ್ಯತೇ॒  ಯ -
ಙ್ಕಾ॒ಮಯೇ॑ತ  ತಾ॒ಜ -ಕ್ಪಾ॒ಪ್ಮನೋ॒
ನಿರ್ಮು॑ಚ್ಯೇ॒ತೇತಿ॒  ಸರ್ವಾ॑ಣಿ॒
ತಸ್ಯಾ॑ನು॒ದ್ರುತ್ಯ॑  ಜುಹುಯಾ -ತ್ತಾ॒ಜಗೇ॒ವ
ಪಾ॒ಪ್ಮನೋ॒  ನಿರ್ಮು॑ಚ್ಯ॒ತೇ -ಽಥೋ॒  ಖಲು॒  ನಾನೈ॒ವ
ಸೂ॒ಕ್ತಾಭ್ಯಾ᳚ -ಞ್ಜುಹೋತಿ॒  ನಾನೈ॒ವ
ಸೂ॒ಕ್ತಯೋ᳚ರ್ವೀ॒ರ್ಯ॑ -ನ್ದಧಾ॒ತ್ಯಥೋ॒
ಪ್ರತಿ॑ಷ್ಠಿತ್ಯೈ  ॥  23 ॥
(ದೇ॒ವಾಃ  – ಪ್ರಾ॑ಜಾಪ॒ತ್ಯೋ -ವೃ॒ತ್ರ  – ಶ್ಚಿ॒ರ -
ಮ್ಪಾ॒ಪ್ಮನ॑  – ಶ್ಚತ್ವಾರಿ॒ಗ್ಂ॒ಶಚ್ಚ॑ ) (ಅ . 5)

ಉದೇ॑ನಮುತ್ತ॒ರಾ -ನ್ನ॒ಯೇತಿ॑  ಸ॒ಮಿಧ॒  ಆ  ದ॑ಧಾತಿ॒  ಯಥಾ॒
ಜನಂ॑ -ಯಁ॒ತೇ॑ -ಽವ॒ಸ -ಙ್ಕ॒ರೋತಿ॑  ತಾ॒ದೃಗೇ॒ವ  ತ -
ತ್ತಿ॒ಸ್ರ  ಆ  ದ॑ಧಾತಿ  ತ್ರಿ॒ವೃದ್ವಾ
ಅ॒ಗ್ನಿರ್ಯಾವಾ॑ನೇ॒ -ವಾಗ್ನಿಸ್ತಸ್ಮೈ॑  ಭಾಗ॒ಧೇಯ॑ -
ಙ್ಕರೋ॒ತ್ಯೌದು॑ಮ್ಬರೀ -ರ್ಭವ॒ನ್ತ್ಯೂರ್ಗ್ವಾ
ಉ॑ದು॒ಮ್ಬರ॒  ಊರ್ಜ॑ಮೇ॒ವಾಸ್ಮಾ॒  ಅಪಿ॑  ದಧಾ॒ತ್ಯುದು॑
ತ್ವಾ॒  ವಿಶ್ವೇ॑  ದೇ॒ವಾ  ಇತ್ಯಾ॑ಹ  ಪ್ರಾ॒ಣಾ  ವೈ  ವಿಶ್ವೇ॑
ದೇ॒ವಾಃ  ಪ್ರಾ॒ಣೈ - [ಪ್ರಾ॒ಣೈಃ , ಏ॒ವೈನ॒ -] 24

-ರೇ॒ವೈನ॒ -ಮುದ್ಯ॑ಚ್ಛ॒ತೇ  ಽಗ್ನೇ॒  ಭರ॑ನ್ತು॒
ಚಿತ್ತಿ॑ಭಿ॒ರಿತ್ಯಾ॑ಹ॒  ಯಸ್ಮಾ॑  ಏ॒ವೈನ॑ -
ಞ್ಚಿ॒ತ್ತಾಯೋ॒ದ್ಯಚ್ಛ॑ತೇ॒  ತೇನೈ॒ವೈನ॒ಗ್ಂ॒
ಸಮ॑ರ್ಧಯತಿ॒  ಪಞ್ಚ॒  ದಿಶೋ॒  ದೈವೀ᳚ರ್ಯ॒ಜ್ಞಮ॑ವನ್ತು
ದೇ॒ವೀರಿತ್ಯಾ॑ಹ॒  ದಿಶೋ॒  ಹ್ಯೇ॑ಷೋ -ಽನು॑  ಪ್ರ॒ಚ್ಯವ॒ತೇ
ಽಪಾಮ॑ತಿ -ನ್ದುರ್ಮ॒ತಿ -ಮ್ಬಾಧ॑ಮಾನಾ॒  ಇತ್ಯಾ॑ಹ॒
ರಖ್ಷ॑ಸಾ॒ಮಪ॑ಹತ್ಯೈ  ರಾ॒ಯಸ್ಪೋಷೇ॑  ಯ॒ಜ್ಞಪ॑ತಿ -
ಮಾ॒ಭಜ॑ನ್ತೀ॒ರಿತ್ಯಾ॑ಹ  ಪ॒ಶವೋ॒  ವೈ  ರಾ॒ಯಸ್ಪೋಷಃ॑  [



ರಾ॒ಯಸ್ಪೋಷಃ॑ , ಪ॒ಶೂನೇ॒ವಾವ॑ ] 25

ಪ॒ಶೂನೇ॒ವಾವ॑  ರುನ್ಧೇ  ಷ॒ಡ್ಭಿರ್ ​ಹ॑ರತಿ॒  ಷ -ಡ್ವಾ  ಋ॒ತವ॑
ಋ॒ತುಭಿ॑ರೇ॒ವೈನಗ್ಂ॑  ಹರತಿ॒  ದ್ವೇ  ಪ॑ರಿ॒ಗೃಹ್ಯ॑ವತೀ
ಭವತೋ॒  ರಖ್ಷ॑ಸಾ॒ಮಪ॑ಹತ್ಯೈ॒
ಸೂರ್ಯ॑ರಶ್ಮಿ॒ರ್॒ಹರಿ॑ಕೇಶಃ  ಪು॒ರಸ್ತಾ॒ದಿತ್ಯಾ॑ಹ॒
ಪ್ರಸೂ᳚ತ್ಯೈ॒  ತತಃ॑  ಪಾವ॒ಕಾ  ಆ॒ಶಿಷೋ॑  ನೋ
ಜುಷನ್ತಾ॒ಮಿತ್ಯಾ॒ಹಾನ್ನಂ॒ -ವೈಁ  ಪಾ॑ವ॒ಕೋ -
ಽನ್ನ॑ಮೇ॒ವಾವ॑  ರುನ್ಧೇ  ದೇವಾಸು॒ರಾ -ಸ್ಸಂ ​ಯಁ॑ತ್ತಾ  ಆಸ॒ -
ನ್ತೇ  ದೇ॒ವಾ  ಏ॒ತ -ದಪ್ರ॑ತಿರಥ -ಮಪಶ್ಯ॒ -ನ್ತೇನ॒  ವೈ  ತೇ᳚
ಪ್ರ॒ - [ವೈ  ತೇ᳚  ಪ್ರ॒ತಿ , ಅಸು॑ರಾನಜಯ॒ -ನ್ತ -] 26

-ತ್ಯಸು॑ರಾನಜಯ॒ -ನ್ತ -ದಪ್ರ॑ತಿರಥಸ್ಯಾ -ಪ್ರತಿರಥ॒ತ್ವಂ -
ಯಁದಪ್ರ॑ತಿರಥ -ನ್ದ್ವಿ॒ತೀಯೋ॒  ಹೋತಾ॒ -
ಽನ್ವಾಹಾ᳚ಪ್ರ॒ತ್ಯೇ॑ವ  ತೇನ॒  ಯಜ॑ಮಾನೋ॒
ಭ್ರಾತೃ॑ವ್ಯಾನ್  ಜಯ॒ತ್ಯಥೋ॒  ಅನ॑ಭಿಜಿತಮೇ॒ವಾಭಿ
ಜ॑ಯತಿ  ದಶ॒ರ್ಚ -ಮ್ಭ॑ವತಿ॒  ದಶಾ᳚ಖ್ಷರಾ  ವಿ॒ರಾ -
ಡ್ವಿ॒ರಾಜೇ॒ಮೌ  ಲೋ॒ಕೌ  ವಿಧೃ॑ತಾ
ವ॒ನಯೋ᳚ರ್ಲೋ॒ಕಯೋ॒ರ್ವಿಧೃ॑ತ್ಯಾ॒  ಅಥೋ॒  ದಶಾ᳚ಖ್ಷರಾ
ವಿ॒ರಾಡನ್ನಂ॑ -ವಿಁ॒ರಾ -ಡ್ವಿ॒ರಾಜ್ಯೇ॒ವಾನ್ನಾದ್ಯೇ॒
ಪ್ರತಿ॑ತಿಷ್ಠ॒ತ್ಯಸ॑ದಿವ॒  ವಾ
ಅ॒ನ್ತರಿ॑ಖ್ಷಮ॒ನ್ತರಿ॑ಖ್ಷಮಿ॒ವಾ  ಽಽಗ್ನೀ᳚ದ್ಧ್ರ॒ -
ಮಾಗ್ನೀ॒ದ್ಧ್ರೇ - [-ಮಾಗ್ನೀ᳚ದ್ಧ್ರೇ , ಅಶ್ಮಾ॑ನ॒ -ನ್ನಿ
ದ॑ಧಾತಿ ] 27

-ಽಶ್ಮಾ॑ನ॒ -ನ್ನಿ  ದ॑ಧಾತಿ  ಸ॒ತ್ತ್ವಾಯ॒  ದ್ವಾಭ್ಯಾ॒ -
ಮ್ಪ್ರತಿ॑ಷ್ಠಿತ್ಯೈ  ವಿ॒ಮಾನ॑  ಏ॒ಷ  ದಿ॒ವೋ  ಮದ್ಧ್ಯ॑
ಆಸ್ತ॒  ಇತ್ಯಾ॑ಹ॒  ವ್ಯೇ॑ವೈತಯಾ॑  ಮಿಮೀತೇ॒  ಮದ್ಧ್ಯೇ॑
ದಿ॒ವೋ  ನಿಹಿ॑ತಃ॒  ಪೃಶ್ಞಿ॒ರಶ್ಮೇತ್ಯಾ॒ಹಾನ್ನಂ॒ -ವೈಁ
ಪೃಶ್ಞ್ಯನ್ನ॑ಮೇ॒ವಾವ॑  ರುನ್ಧೇ  ಚತ॒ಸೃಭಿ॒ರಾ
ಪುಚ್ಛಾ॑ದೇತಿ  ಚ॒ತ್ವಾರಿ॒  ಛನ್ದಾಗ್ಂ॑ಸಿ॒
ಛನ್ದೋ॑ಭಿರೇ॒ವೇನ್ದ್ರಂ॒ -ವಿಁಶ್ವಾ॑
ಅವೀವೃಧ॒ನ್ನಿತ್ಯಾ॑ಹ॒  ವೃದ್ಧಿ॑ಮೇ॒ವೋಪಾವ॑ರ್ತತೇ॒
ವಾಜಾ॑ನಾ॒ಗ್ಂ॒  ಸತ್ಪ॑ತಿ॒ -ಮ್ಪತಿ॒ - [ಸತ್ಪ॑ತಿ॒ -
ಮ್ಪತಿ᳚ಮ್ , ಇತ್ಯಾ॒ಹಾ -ಽನ್ನಂ॒ -ವೈಁ ] 28

-ಮಿತ್ಯಾ॒ಹಾ -ಽನ್ನಂ॒ -ವೈಁ  ವಾಜೋ -ಽನ್ನ॑ಮೇ॒ವಾವ॑  ರುನ್ಧೇ
ಸುಮ್ನ॒ಹೂರ್ಯ॒ಜ್ಞೋ  ದೇ॒ವಾಗ್ಂ  ಆ  ಚ॑  ವಖ್ಷ॒ದಿತ್ಯಾ॑ಹ
ಪ್ರ॒ಜಾ  ವೈ  ಪ॒ಶವ॑ -ಸ್ಸು॒ಮ್ನ -ಮ್ಪ್ರ॒ಜಾಮೇ॒ವ
ಪ॒ಶೂನಾ॒ತ್ಮ -ನ್ಧ॑ತ್ತೇ॒  ಯಖ್ಷ॑ದ॒ಗ್ನಿರ್ದೇ॒ವೋ
ದೇ॒ವಾಗ್ಂ  ಆ  ಚ॑  ವಖ್ಷ॒ದಿತ್ಯಾ॑ಹ  ಸ್ವ॒ಗಾಕೃ॑ತ್ಯೈ॒



ವಾಜ॑ಸ್ಯ  ಮಾ  ಪ್ರಸ॒ವೇನೋ᳚ -
ದ್ಗ್ರಾ॒ಭೇಣೋದ॑ಗ್ರಭೀ॒ದಿತ್ಯಾ॑ಹಾ॒ಸೌ  ವಾ  ಆ॑ದಿ॒ತ್ಯ
ಉ॒ದ್ಯನ್ನು॑ದ್ಗ್ರಾ॒ಭ  ಏ॒ಷ  ನಿ॒ಮ್ರೋಚ॑ -ನ್ನಿಗ್ರಾ॒ಭೋ
ಬ್ರಹ್ಮ॑ಣೈ॒ವಾ -ಽಽತ್ಮಾನ॑ಮು -ದ್ಗೃ॒ಹ್ಣಾತಿ॒
ಬ್ರಹ್ಮ॑ಣಾ॒  ಭ್ರಾತೃ॑ವ್ಯ॒ -ನ್ನಿ  ಗೃ॑ಹ್ಣಾತಿ  ॥  29 ॥
(ಪ್ರಾ॒ಣೈಃ  – ಪೋಷೋ᳚  – ಪ್ರ॒ತ್ಯಾ  – ಗ್ನೀ᳚ದ್ಧೇ॒  –
ಪತಿ॑  – ಮೇ॒ಷ  – ದಶ॑  ಚ ) (ಅ . 6)

ಪ್ರಾಚೀ॒ಮನು॑  ಪ್ರ॒ದಿಶ॒ -ಮ್ಪ್ರೇಹಿ॑
ವಿ॒ದ್ವಾನಿತ್ಯಾ॑ಹ  ದೇವಲೋ॒ಕ -ಮೇ॒ವೈತಯೋ॒ಪಾವ॑ರ್ತತೇ॒
ಕ್ರಮ॑ದ್ಧ್ವಮ॒ಗ್ನಿನಾ॒  ನಾಕ॒ -
ಮಿತ್ಯಾ॑ಹೇ॒ಮಾನೇ॒ವೈತಯಾ॑  ಲೋ॒ಕಾನ್  ಕ್ರ॑ಮತೇ
ಪೃಥಿ॒ವ್ಯಾ  ಅ॒ಹಮುದ॒ನ್ತರಿ॑ಖ್ಷ॒ಮಾ
ಽರು॑ಹ॒ಮಿತ್ಯಾ॑ಹೇ॒ಮಾನೇ॒ವೈತಯಾ॑  ಲೋ॒ಕಾನ್ -
ಥ್ಸ॒ಮಾರೋ॑ಹತಿ॒  ಸುವ॒ರ್ಯನ್ತೋ॒  ನಾಪೇ᳚ಖ್ಷನ್ತ॒
ಇತ್ಯಾ॑ಹ  ಸುವ॒ರ್ಗಮೇ॒ವೈತಯಾ॑  ಲೋ॒ಕಮೇ॒ತ್ಯಗ್ನೇ॒
ಪ್ರೇಹಿ॑  [ಪ್ರೇಹಿ॑ , ಪ್ರ॒ಥ॒ಮೋ ] 30

ಪ್ರಥ॒ಮೋ  ದೇ॑ವಯ॒ತಾ -ಮಿತ್ಯಾ॑ಹೋ॒ಭಯೇ᳚ಷ್ವೇ॒ವೈತಯಾ॑
ದೇವಮನು॒ಷ್ಯೇಷು॒  ಚಖ್ಷು॑ರ್ದಧಾತಿ  ಪ॒ಞ್ಚಭಿ॒ರಧಿ॑
ಕ್ರಾಮತಿ॒  ಪಾಙ್ಕ್ತೋ॑  ಯ॒ಜ್ಞೋ  ಯಾವಾ॑ನೇ॒ವ
ಯ॒ಜ್ಞಸ್ತೇನ॑  ಸ॒ಹ  ಸು॑ವ॒ರ್ಗಂ -ಲೋಁ॒ಕಮೇ॑ತಿ॒
ನಕ್ತೋ॒ಷಾಸೇತಿ॑  ಪುರೋ -ಽನುವಾ॒ಕ್ಯಾ॑ಮನ್ವಾ॑ಹ॒
ಪ್ರತ್ಯಾ॒  ಅಗ್ನೇ॑  ಸಹಸ್ರಾ॒ಖ್ಷೇತ್ಯಾ॑ಹ  ಸಾಹ॒ಸ್ರಃ
ಪ್ರ॒ಜಾಪ॑ತಿಃ  ಪ್ರ॒ಜಾಪ॑ತೇ॒ರಾಪ್ತ್ಯೈ॒  ತಸ್ಮೈ॑  ತೇ
ವಿಧೇಮ॒  ವಾಜಾ॑ಯ॒  ಸ್ವಾಹೇತ್ಯಾ॒ಹಾನ್ನಂ॒ -ವೈಁ  ವಾಜೋ -
ಽನ್ನ॑ -ಮೇ॒ವಾವ॑  [ವಾಜೋ -ಽನ್ನ॑ -ಮೇ॒ವಾವ॑ , ರು॒ನ್ಧೇ॒
ದ॒ದ್ಧ್ನಃ ] 31

ರುನ್ಧೇ  ದ॒ದ್ಧ್ನಃ  ಪೂ॒ರ್ಣಾಮೌದು॑ಮ್ಬರೀಗ್ ​
ಸ್ವಯಮಾತೃ॒ಣ್ಣಾಯಾ᳚ -ಞ್ಜುಹೋ॒ತ್ಯೂರ್ಗ್ವೈ
ದದ್ಧ್ಯೂರ್ಗು॑ದು॒ಮ್ಬರೋ॒ -ಽಸೌ  ಸ್ವ॑ಯಮಾತೃ॒ಣ್ಣಾ
ಽಮುಷ್ಯಾ॑ಮೇ॒ವೋರ್ಜ॑ -ನ್ದಧಾತಿ॒  ತಸ್ಮಾ॑ದ॒ಮುತೋ॒ -
ಽರ್ವಾಚೀ॒ಮೂರ್ಜ॒ಮುಪ॑  ಜೀವಾಮಸ್ತಿ॒ಸೃಭಿ॑ -ಸ್ಸಾದಯತಿ
ತ್ರಿ॒ವೃದ್ವಾ  ಅ॒ಗ್ನಿರ್ಯಾವಾ॑ನೇ॒ವಾಗ್ನಿಸ್ತ -
ಮ್ಪ್ರ॑ತಿ॒ಷ್ಠಾ -ಙ್ಗ॑ಮಯತಿ॒  ಪ್ರೇದ್ಧೋ॑  ಅಗ್ನೇ
ದೀದಿಹಿ  ಪು॒ರೋ  ನ॒  ಇತ್ಯೌದು॑ಮ್ಬರೀ॒ಮಾ  ದ॑ಧಾತ್ಯೇ॒ಷಾ
ವೈ  ಸೂ॒ರ್ಮೀ  ಕರ್ಣ॑ಕಾವತ್ಯೇ॒ತಯಾ॑  ಹ  ಸ್ಮ॒  [ಹ  ಸ್ಮ , ವೈ ] 32

ವೈ  ದೇ॒ವಾ  ಅಸು॑ರಾಣಾಗ್ಂ  ಶತತ॒ರ್॒ಹಾಗ್ ​
ಸ್ತೃಗ್ಂ॑ಹನ್ತಿ॒  ಯದೇ॒ತಯಾ॑  ಸ॒ಮಿಧ॑ಮಾ॒ದಧಾ॑ತಿ॒



ವಜ್ರ॑ಮೇ॒ವೈತಚ್ಛ॑ತ॒ಘ್ನೀಂ -ಯಁಜ॑ಮಾನೋ॒
ಭ್ರಾತೃ॑ವ್ಯಾಯ॒  ಪ್ರಹ॑ರತಿ॒  ಸ್ತೃತ್ಯಾ॒
ಅಛ॑ಮ್ಬಟ್ಕಾರಂ -ವಿಁ॒ಧೇಮ॑  ತೇ  ಪರ॒ಮೇ  ಜನ್ಮ॑ನ್ನಗ್ನ॒
ಇತಿ॒  ವೈಕ॑ಙ್ಕತೀ॒ಮಾ  ದ॑ಧಾತಿ॒  ಭಾ  ಏ॒ವಾವ॑  ರುನ್ಧೇ॒
ತಾಗ್ಂ  ಸ॑ವಿ॒ತುರ್ವರೇ᳚ಣ್ಯಸ್ಯ  ಚಿ॒ತ್ರಾಮಿತಿ॑
ಶಮೀ॒ಮಯೀ॒ಗ್ಂ॒  ಶಾನ್ತ್ಯಾ॑  ಅ॒ಗ್ನಿರ್ವಾ॑  ಹ॒  ವಾ
ಅ॑ಗ್ನಿ॒ಚಿತ॑ -ನ್ದು॒ಹೇ᳚ -ಽಗ್ನಿ॒ಚಿದ್ವಾ॒ -ಽಗ್ನಿ -
ನ್ದು॑ಹೇ॒  ತಾಗ್ಂ  [ತಾಮ್ , ಸ॒ವಿ॒ತು -] 33

ಸ॑ವಿ॒ತು -ರ್ವರೇ᳚ಣ್ಯಸ್ಯ  ಚಿ॒ತ್ರಾಮಿತ್ಯಾ॑ಹೈ॒ಷ  ವಾ
ಅ॒ಗ್ನೇರ್ದೋಹ॒ಸ್ತಮ॑ಸ್ಯ॒  ಕಣ್ವ॑  ಏ॒ವ  ಶ್ರಾ॑ಯ॒ಸೋ॑ -
ಽವೇ॒ -ತ್ತೇನ॑  ಹ  ಸ್ಮೈನ॒ಗ್ಂ॒  ಸ  ದು॑ಹೇ॒  ಯದೇ॒ತಯಾ॑
ಸ॒ಮಿಧ॑ -ಮಾ॒ದಧಾ᳚ತ್ಯಗ್ನಿ॒ಚಿದೇ॒ವ  ತದ॒ಗ್ನಿ -ನ್ದು॑ಹೇ
ಸ॒ಪ್ತ  ತೇ॑  ಅಗ್ನೇ  ಸ॒ಮಿಧ॑ -ಸ್ಸ॒ಪ್ತಜಿ॒ಹ್ವಾ  ಇತ್ಯಾ॑ಹ
ಸ॒ಪ್ತೈವಾಸ್ಯ॒  ಸಾಪ್ತಾ॑ನಿ  ಪ್ರೀಣಾತಿ  ಪೂ॒ರ್ಣಯಾ॑
ಜುಹೋತಿ  ಪೂ॒ರ್ಣ  ಇ॑ವ॒  ಹಿ  ಪ್ರ॒ಜಾಪ॑ತಿಃ  ಪ್ರ॒ಜಾಪ॑ತೇ॒ - [
ಪ್ರ॒ಜಾಪ॑ತೇಃ , ಆಪ್ತ್ಯೈ॒ ] 34

-ರಾಪ್ತ್ಯೈ॒  ನ್ಯೂ॑ನಯಾ  ಜುಹೋತಿ॒  ನ್ಯೂ॑ನಾ॒ದ್ಧಿ
ಪ್ರ॒ಜಾಪ॑ತಿಃ  ಪ್ರ॒ಜಾ  ಅಸೃ॑ಜತ  ಪ್ರ॒ಜಾನಾ॒ಗ್ಂ॒
ಸೃಷ್ಟ್ಯಾ॑  ಅ॒ಗ್ನಿರ್ದೇ॒ವೇಭ್ಯೋ॒  ನಿಲಾ॑ಯತ॒  ಸ  ದಿಶೋ -
ಽನು॒  ಪ್ರಾ -ಽವಿ॑ಶ॒ಜ್ಜುಹ್ವ॒ನ್ಮನ॑ಸಾ॒  ದಿಶೋ᳚
ದ್ಧ್ಯಾಯೇ  ದ್ದಿ॒ಗ್ಭ್ಯ  ಏ॒ವೈನ॒ಮವ॑  ರುನ್ಧೇ  ದ॒ದ್ಧ್ನಾ
ಪು॒ರಸ್ತಾ᳚ಜ್ಜುಹೋ॒ತ್ಯಾ -ಜ್ಯೇ॑ನೋ॒ಪರಿ॑ಷ್ಟಾ॒ -
ತ್ತೇಜ॑ಶ್ಚೈ॒ವಾಸ್ಮಾ॑  ಇನ್ದ್ರಿ॒ಯ -ಞ್ಚ॑  ಸ॒ಮೀಚೀ॑
ದಧಾತಿ॒  ದ್ವಾದ॑ಶಕಪಾಲೋ  ವೈಶ್ವಾನ॒ರೋ  ಭ॑ವತಿ॒
ದ್ವಾದ॑ಶ॒  ಮಾಸಾ᳚ -ಸ್ಸಂ ​ವಁಥ್ಸ॒ರ -ಸ್ಸಂ॑ ​ವಁಥ್ಸ॒ರೋ᳚ -
ಽಗ್ನಿರ್ವೈ᳚ಶ್ವಾನ॒ರ -ಸ್ಸಾ॒ಖ್ಷಾ - [-
ಽಗ್ನಿರ್ವೈ᳚ಶ್ವಾನ॒ರ -ಸ್ಸಾ॒ಖ್ಷಾತ್ , ಏ॒ವ
ವೈ᳚ಶ್ವಾನ॒ರಮವ॑ ] 35

-ದೇ॒ವ  ವೈ᳚ಶ್ವಾನ॒ರಮವ॑  ರುನ್ಧೇ॒  ಯ -
ತ್ಪ್ರ॑ಯಾಜಾನೂಯಾ॒ಜಾನ್  ಕು॒ರ್ಯಾದ್ವಿಕ॑ಸ್ತಿ॒ -ಸ್ಸಾ
ಯ॒ಜ್ಞಸ್ಯ॑  ದರ್ವಿಹೋ॒ಮ -ಙ್ಕ॑ರೋತಿ  ಯ॒ಜ್ಞಸ್ಯ॒
ಪ್ರತಿ॑ಷ್ಠಿತ್ಯೈ  ರಾ॒ಷ್ಟ್ರಂ -ವೈಁ  ವೈ᳚ಶ್ವಾನ॒ರೋ
ವಿಣ್ಮ॒ರುತೋ॑  ವೈಶ್ವಾನ॒ರಗ್ಂ  ಹು॒ತ್ವಾ  ಮಾ॑ರು॒ತಾನ್
ಜು॑ಹೋತಿ  ರಾ॒ಷ್ಟ್ರ  ಏ॒ವ  ವಿಶ॒ಮನು॑
ಬದ್ಧ್ನಾತ್ಯು॒ಚ್ಚೈ -ರ್ವೈ᳚ಶ್ವಾನ॒ರಸ್ಯಾ -ಽಽ
ಶ್ರಾ॑ವಯತ್ಯುಪಾ॒ಗ್ಂ॒ಶು  ಮಾ॑ರು॒ತಾನ್  ಜು॑ಹೋತಿ॒
ತಸ್ಮಾ᳚ -ದ್ರಾ॒ಷ್ಟ್ರಂ -ವಿಁಶ॒ಮತಿ॑  ವದತಿ  ಮಾರು॒ತಾ
ಭ॑ವನ್ತಿ  ಮ॒ರುತೋ॒  ವೈ  ದೇ॒ವಾನಾಂ॒ -ವಿಁಶೋ॑



ದೇವವಿ॒ಶೇನೈ॒ವಾಸ್ಮೈ॑  ಮನುಷ್ಯವಿ॒ಶ  -ಮವ॑  ರುನ್ಧೇ
ಸ॒ಪ್ತ  ಭ॑ವನ್ತಿ  ಸ॒ಪ್ತಗ॑ಣಾ॒  ವೈ  ಮ॒ರುತೋ॑  ಗಣ॒ಶ  ಏ॒ವ
ವಿಶ॒ಮವ॑  ರುನ್ಧೇ  ಗ॒ಣೇನ॑  ಗ॒ಣಮ॑ನು॒ದ್ರುತ್ಯ॑
ಜುಹೋತಿ॒  ವಿಶ॑ಮೇ॒ವಾಸ್ಮಾ॒  ಅನು॑ವರ್ತ್ಮಾನ -ಙ್ಕರೋತಿ  ॥
36 ॥
(ಅಗ್ನೇ॒  ಪ್ರೇಹ್ಯ  – ವ॑  – ಸ್ಮ  – ದುಹೇ॒  ತಾಂ  –
ಪ್ರ॒ಜಾಪ॑ತೇಃ  – ಸಾ॒ಖ್ಷಾನ್  – ಮ॑ನುಷ್ಯವಿ॒ಶ  –
ಮೇಕ॑ವಿಗ್ಂಶತಿಶ್ಚ ) (ಅ . 7)

ವಸೋ॒ರ್ಧಾರಾ᳚ -ಞ್ಜುಹೋತಿ॒  ವಸೋ᳚ರ್ಮೇ॒  ಧಾರಾ॑ -
ಽಸ॒ದಿತಿ॒  ವಾ  ಏ॒ಷಾ  ಹೂ॑ಯತೇ  ಘೃ॒ತಸ್ಯ॒  ವಾ  ಏ॑ನಮೇ॒ಷಾ
ಧಾರಾ॒ -ಽಮುಷ್ಮಿ॑ -​ಲ್ಲೋಁ॒ಕೇ  ಪಿನ್ವ॑ಮಾ॒ನೋಪ॑  ತಿಷ್ಠತ॒
ಆಜ್ಯೇ॑ನ  ಜುಹೋತಿ॒  ತೇಜೋ॒  ವಾ  ಆಜ್ಯ॒ -ನ್ತೇಜೋ॒
ವಸೋ॒ರ್ಧಾರಾ॒  ತೇಜ॑ಸೈ॒ವಾಸ್ಮೈ॒  ತೇಜೋ -ಽವ॑  ರು॒ನ್ಧೇ -
ಽಥೋ॒  ಕಾಮಾ॒  ವೈ  ವಸೋ॒ರ್ಧಾರಾ॒  ಕಾಮಾ॑ನೇ॒ವಾವ॑  ರುನ್ಧೇ॒
ಯ -ಙ್ಕಾ॒ಮಯೇ॑ತ  ಪ್ರಾ॒ಣಾನ॑ಸ್ಯಾ॒ -ಽನ್ನಾದ್ಯಂ॒ -ವಿಁ - [-
ಽನ್ನಾದ್ಯಂ॒ -ವಿಁ , ಛಿ॒ನ್ದ್ಯಾ॒ಮಿತಿ॑ ] 37

-ಚ್ಛಿ॑ನ್ದ್ಯಾ॒ಮಿತಿ॑  ವಿ॒ಗ್ರಾಹ॒ -ನ್ತಸ್ಯ॑  ಜುಹುಯಾ -
ತ್ಪ್ರಾ॒ಣಾನೇ॒ವಾಸ್ಯಾ॒ನ್ನಾದ್ಯಂ॒ -ವಿಁಚ್ಛಿ॑ನತ್ತಿ॒
ಯ -ಙ್ಕಾ॒ಮಯೇ॑ತ  ಪ್ರಾ॒ಣಾನ॑ಸ್ಯಾ॒ನ್ನಾದ್ಯ॒ಗ್ಂ॒  ಸ -
ನ್ತ॑ನುಯಾ॒ಮಿತಿ॒  ಸ -ನ್ತ॑ತಾ॒ -ನ್ತಸ್ಯ॑  ಜುಹುಯಾ -
ತ್ಪ್ರಾ॒ಣಾನೇ॒ವಾಸ್ಯಾ॒ನ್ನಾದ್ಯ॒ಗ್ಂ॒  ಸ -ನ್ತ॑ನೋತಿ॒
ದ್ವಾದ॑ಶ  ದ್ವಾದ॒ಶಾನಿ॑  ಜುಹೋತಿ॒  ದ್ವಾದ॑ಶ॒  ಮಾಸಾ᳚ -
ಸ್ಸಂ ​ವಁಥ್ಸ॒ರ -ಸ್ಸಂ॑ ​ವಁಥ್ಸ॒ರೇಣೈ॒  ವಾಸ್ಮಾ॒
ಅನ್ನ॒ಮವ॑  ರು॒ನ್ಧೇ  ಽನ್ನ॑ -ಞ್ಚ॒  ಮೇ -ಽಖ್ಷು॑ಚ್ಚ  ಮ॒
ಇತ್ಯಾ॑ಹೈ॒  ತ -ದ್ವಾ  [ಇತ್ಯಾ॑ಹೈ॒  ತ -ದ್ವೈ , ಅನ್ನ॑ಸ್ಯ
ರೂ॒ಪಗ್ಂ ] 38

ಅನ್ನ॑ಸ್ಯ  ರೂ॒ಪಗ್ಂ  ರೂ॒ಪೇಣೈ॒ವಾನ್ನ॒ಮವ॑  ರುನ್ಧೇ॒
ಽಗ್ನಿಶ್ಚ॑  ಮ॒  ಆಪ॑ಶ್ಚ  ಮ॒  ಇತ್ಯಾ॑ಹೈ॒ಷಾ  ವಾ  ಅನ್ನ॑ಸ್ಯ॒
ಯೋನಿ॒ -ಸ್ಸಯೋ᳚ನ್ಯೇ॒ವಾನ್ನ॒ಮವ॑  ರುನ್ಧೇ -
ಽರ್ಧೇ॒ನ್ದ್ರಾಣಿ॑  ಜುಹೋತಿ  ದೇ॒ವತಾ॑  ಏ॒ವಾವ॑  ರುನ್ಧೇ॒
ಯ -ಥ್ಸರ್ವೇ॑ಷಾ -ಮ॒ರ್ಧಮಿನ್ದ್ರಃ॒  ಪ್ರತಿ॒
ತಸ್ಮಾ॒ದಿನ್ದ್ರೋ॑  ದೇ॒ವತಾ॑ನಾ -ಮ್ಭೂಯಿಷ್ಠ॒ಭಾಕ್ತ॑ಮ॒
ಇನ್ದ್ರ॒ಮುತ್ತ॑ರಮಾಹೇ -ನ್ದ್ರಿ॒ಯಮೇ॒ವಾಸ್ಮಿ॑ -
ನ್ನು॒ಪರಿ॑ಷ್ಟಾ -ದ್ದಧಾತಿ  ಯಜ್ಞಾಯು॒ಧಾನಿ॑  ಜುಹೋತಿ
ಯ॒ಜ್ಞೋ  [ಯ॒ಜ್ಞಃ , ವೈ  ಯ॑ಜ್ಞಾಯು॒ಧಾನಿ॑ ] 39

ವೈ  ಯ॑ಜ್ಞಾಯು॒ಧಾನಿ॑  ಯ॒ಜ್ಞಮೇ॒ವಾವ॑  ರು॒ನ್ಧೇ -ಽಥೋ॑
ಏ॒ತದ್ವೈ  ಯ॒ಜ್ಞಸ್ಯ॑  ರೂ॒ಪಗ್ಂ  ರೂ॒ಪೇಣೈ॒ವ  ಯ॒ಜ್ಞಮವ॑



ರುನ್ಧೇ  ಽವಭೃ॒ಥಶ್ಚ॑  ಮೇ  ಸ್ವಗಾಕಾ॒ರಶ್ಚ॑  ಮ॒  ಇತ್ಯಾ॑ಹ
ಸ್ವ॒ಗಾಕೃ॑ತ್ಯಾ  ಅ॒ಗ್ನಿಶ್ಚ॑  ಮೇ  ಘ॒ರ್ಮಶ್ಚ॑  ಮ॒
ಇತ್ಯಾ॑ಹೈ॒ತ -ದ್ವೈ  ಬ್ರ॑ಹ್ಮವರ್ಚ॒ಸಸ್ಯ॑  ರೂ॒ಪಗ್ಂ
ರೂ॒ಪೇಣೈ॒ವ  ಬ್ರ॑ಹ್ಮವರ್ಚ॒ಸಮವ॑  ರುನ್ಧ॒  ಋಕ್ಚ॑  ಮೇ॒
ಸಾಮ॑  ಚ  ಮ॒  ಇತ್ಯಾ॑ಹೈ॒ - [ಮ॒  ಇತ್ಯಾ॑ಹ , ಏ॒ತದ್ವೈ
ಛನ್ದ॑ಸಾಗ್ಂ ] 40

-ತದ್ವೈ  ಛನ್ದ॑ಸಾಗ್ಂ  ರೂ॒ಪಗ್ಂ  ರೂ॒ಪೇಣೈ॒ವ
ಛನ್ದಾ॒ಗ್॒ಸ್ಯವ॑  ರುನ್ಧೇ॒  ಗರ್ಭಾ᳚ಶ್ಚ  ಮೇ
ವ॒ಥ್ಸಾಶ್ಚ॑  ಮ॒  ಇತ್ಯಾ॑ಹೈ॒ತ -ದ್ವೈ  ಪ॑ಶೂ॒ನಾಗ್ಂ
ರೂ॒ಪಗ್ಂ  ರೂ॒ಪೇಣೈ॒ವ  ಪ॒ಶೂನವ॑  ರುನ್ಧೇ॒  ಕಲ್ಪಾ᳚ನ್
ಜುಹೋ॒ತ್ಯ  ಕೢ॑ಪ್ತಸ್ಯ॒  ಕೢಪ್ತ್ಯೈ॑  ಯುಗ್ಮದಯು॒ಜೇ
ಜು॑ಹೋತಿ  ಮಿಥುನ॒ತ್ವಾಯೋ᳚ -ತ್ತ॒ರಾವ॑ತೀ  ಭವತೋ॒ -
ಽಭಿಕ್ರಾ᳚ನ್ತ್ಯಾ॒  ಏಕಾ॑  ಚ  ಮೇ  ತಿ॒ಸ್ರಶ್ಚ॑  ಮ॒  ಇತ್ಯಾ॑ಹ
ದೇವಛನ್ದ॒ಸಂ -ವಾಁ  ಏಕಾ॑  ಚ  ತಿ॒ಸ್ರಶ್ಚ॑  [ತಿ॒ಸ್ರಶ್ಚ॑ ,
ಮ॒ನು॒ಷ್ಯ॒ಛ॒ನ್ದ॒ಸ -ಞ್ಚತ॑ಸ್ರಶ್ಚಾ॒ -ಽಷ್ಟೌ ] 41

ಮನುಷ್ಯಛನ್ದ॒ಸ -ಞ್ಚತ॑ಸ್ರಶ್ಚಾ॒ -ಽಷ್ಟೌ  ಚ॑  ದೇವಛನ್ದ॒ಸ -
ಞ್ಚೈ॒ವ  ಮ॑ನುಷ್ಯ  ಛನ್ದ॒ಸಞ್ಚಾ -ಽವ॑  ರುನ್ಧ॒  ಆ
ತ್ರಯ॑ಸ್ತ್ರಿಗ್ಂ  ಶತೋ  ಜುಹೋತಿ॒
ತ್ರಯ॑ಸ್ತ್ರಿಗ್ಂಶ॒ದ್ವೈ  ದೇ॒ವತಾ॑  ದೇ॒ವತಾ॑  ಏ॒ವಾವ॑
ರುನ್ಧ॒  ಆ -ಽಷ್ಟಾಚ॑ತ್ವಾರಿಗ್ಂಶತೋ
ಜುಹೋತ್ಯ॒ಷ್ಟಾಚ॑ತ್ವಾರಿಗ್ಂ -ಶದಖ್ಷರಾ॒  ಜಗ॑ತೀ॒
ಜಾಗ॑ತಾಃ  ಪ॒ಶವೋ॒  ಜಗ॑ತ್ಯೈ॒ವಾಸ್ಮೈ॑  ಪ॒ಶೂನವ॑
ರುನ್ಧೇ॒  ವಾಜ॑ಶ್ಚ  ಪ್ರಸ॒ವಶ್ಚೇತಿ॑  ದ್ವಾದ॒ಶ -
ಞ್ಜು॑ಹೋತಿ॒  ದ್ವಾದ॑ಶ॒  ಮಾಸಾ᳚ -ಸ್ಸಂ ​ವಁಥ್ಸ॒ರ -ಸ್ಸಂ॑ ​
ವಁಥ್ಸ॒ರ  ಏ॒ವ  ಪ್ರತಿ॑  ತಿಷ್ಠತಿ  ॥  42 ॥
(ವಿ  – ವೈ  – ಯ॒ಜ್ಞಃ -ಸಾಮ॑  ಚ  ಮ॒  ಇತ್ಯಾ॑ಹ  – ಚ  ತಿ॒ಸ್ರ  –
ಶ್ಚೈಕಾ॒ನ್ನ  ಪ॑ಞ್ಚಾ॒ಶಚ್ಚ॑ ) (ಅ . 8)

ಅ॒ಗ್ನಿರ್ದೇ॒ವೇಭ್ಯೋ  ಽಪಾ᳚ಕ್ರಾಮ -
ದ್ಭಾಗ॒ಧೇಯ॑ಮಿ॒ಚ್ಛಮಾ॑ನ॒ಸ್ತ -ನ್ದೇ॒ವಾ
ಅ॑ಬ್ರುವ॒ನ್ನುಪ॑  ನ॒  ಆ  ವ॑ರ್ತಸ್ವ  ಹ॒ವ್ಯ -ನ್ನೋ॑
ವ॒ಹೇತಿ॒  ಸೋ᳚ -ಽಬ್ರವೀ॒ -ದ್ವರಂ॑ -ವೃಁಣೈ॒  ಮಹ್ಯ॑ಮೇ॒ವ
ವಾ॑ಜಪ್ರಸ॒ವೀಯ॑ -ಞ್ಜುಹವ॒ನ್ನಿತಿ॒  ತಸ್ಮಾ॑ದ॒ಗ್ನಯೇ॑
ವಾಜಪ್ರಸ॒ವೀಯ॑ -ಞ್ಜುಹ್ವತಿ॒  ಯ -ದ್ವಾ॑ಜಪ್ರಸ॒ವೀಯ॑ -
ಞ್ಜು॒ಹೋತ್ಯ॒ಗ್ನಿಮೇ॒ವ  ತ -ದ್ಭಾ॑ಗ॒ಧೇಯೇ॑ನ॒
ಸಮ॑ರ್ಧಯ॒ತ್ಯಥೋ॑  ಅಭಿಷೇ॒ಕ  ಏ॒ವಾಸ್ಯ॒  ಸ
ಚ॑ತುರ್ದ॒ಶಭಿ॑ರ್ಜುಹೋತಿ  ಸ॒ಪ್ತ  ಗ್ರಾ॒ಮ್ಯಾ  ಓಷ॑ಧಯ -
ಸ್ಸ॒ಪ್ತಾ - [ಓಷ॑ಧಯ -ಸ್ಸ॒ಪ್ತ , ಅ॒ರ॒ಣ್ಯಾ  ಉ॒ಭಯೀ॑ಷಾ॒ -] 43



-ಽಽರ॒ಣ್ಯಾ  ಉ॒ಭಯೀ॑ಷಾ॒ -ಮವ॑ರುದ್ಧ್ಯಾ॒
ಅನ್ನ॑ಸ್ಯಾನ್ನಸ್ಯ  ಜುಹೋ॒ತ್ಯನ್ನ॑ಸ್ಯಾನ್ನ॒ಸ್ಯಾ -
ವ॑ರುದ್ಧ್ಯಾ॒  ಔದು॑ಮ್ಬರೇಣ  ಸ್ರು॒ವೇಣ॑
ಜುಹೋ॒ತ್ಯೂರ್ಗ್ವಾ  ಉ॑ದು॒ಮ್ಬರ॒
ಊರ್ಗನ್ನ॑ಮೂ॒ರ್ಜೈವಾಸ್ಮಾ॒  ಊರ್ಜ॒ಮನ್ನ॒ಮವ॑  ರುನ್ಧೇ॒
ಽಗ್ನಿರ್ವೈ  ದೇ॒ವಾನಾ॑ -ಮ॒ಭಿಷಿ॑ಕ್ತೋ -ಽಗ್ನಿ॒ಚಿ -
ನ್ಮ॑ನು॒ಷ್ಯಾ॑ಣಾ॒ -ನ್ತಸ್ಮಾ॑ದಗ್ನಿ॒ಚಿ -ದ್ವರ್ ​ಷ॑ತಿ॒
ನ  ಧಾ॑ವೇ॒ದವ॑ರುದ್ಧ॒ಗ್ಗ್॒  ಹ್ಯ॑ಸ್ಯಾ -
ನ್ನ॒ಮನ್ನ॑ಮಿವ॒  ಖಲು॒  ವೈ  ವ॒ರ್॒ಷಂ -ಯಁದ್ಧಾವೇ॑ -
ದ॒ನ್ನಾದ್ಯಾ᳚ದ್ಧಾವೇ -ದು॒ಪಾವ॑ರ್ತೇತಾ॒ -ಽನ್ನಾದ್ಯ॑ -
ಮೇ॒ವಾ -ಽಭ್ಯು॒ - [-ಽನ್ನಾದ್ಯ॑ -ಮೇ॒ವಾ -ಽಭಿ ,
ಉ॒ಪಾವ॑ರ್ತತೇ॒ ] 44

-ಪಾವ॑ರ್ತತೇ॒  ನಕ್ತೋ॒ಷಾಸೇತಿ॑  ಕೃ॒ಷ್ಣಾಯೈ᳚
ಶ್ವೇ॒ತವ॑ಥ್ಸಾಯೈ॒  ಪಯ॑ಸಾ  ಜುಹೋ॒ತ್ಯಹ್ನೈ॒ವಾಸ್ಮೈ॒
ರಾತ್ರಿ॒ -ಮ್ಪ್ರದಾ॑ಪಯತಿ॒  ರಾತ್ರಿ॒ಯಾ -
ಽಹ॑ರಹೋರಾ॒ತ್ರೇ  ಏ॒ವಾಸ್ಮೈ॒  ಪ್ರತ್ತೇ॒
ಕಾಮ॑ಮ॒ನ್ನಾದ್ಯ॑ -ನ್ದುಹಾತೇ  ರಾಷ್ಟ್ರ॒ಭೃತೋ॑  ಜುಹೋತಿ
ರಾ॒ಷ್ಟ್ರಮೇ॒ವಾವ॑  ರುನ್ಧೇ  ಷ॒ಡ್ಭಿರ್ಜು॑ಹೋತಿ॒
ಷಡ್ವಾ  ಋ॒ತವ॑  ಋ॒ತುಷ್ವೇ॒ವ  ಪ್ರತಿ॑ತಿಷ್ಠತಿ॒
ಭುವ॑ನಸ್ಯ  ಪತ॒  ಇತಿ॑  ರಥಮು॒ಖೇ  ಪಞ್ಚಾ -
ಽಽಹು॑ತೀರ್ಜುಹೋತಿ॒  ವಜ್ರೋ॒  ವೈ  ರಥೋ॒  ವಜ್ರೇ॑ಣೈ॒ವ
ದಿಶೋ॒ - [ವಜ್ರೇ॑ಣೈ॒ವ  ದಿಶಃ॑ , ಅ॒ಭಿ
ಜ॑ಯತ್ಯಗ್ನಿ॒ಚಿತಗ್ಂ॑ ] 45

-ಽಭಿ  ಜ॑ಯತ್ಯಗ್ನಿ॒ಚಿತಗ್ಂ॑  ಹ॒  ವಾ  ಅ॒ಮುಷ್ಮಿ॑ -​
ಲ್ಲೋಁ॒ಕೇ  ವಾತೋ॒ -ಽಭಿ  ಪ॑ವತೇ  ವಾತನಾ॒ಮಾನಿ॑
ಜುಹೋತ್ಯ॒ಭ್ಯೇ॑ವೈನ॑ -ಮ॒ಮುಷ್ಮಿ॑ -​ಲ್ಲೋಁ॒ಕೇ  ವಾತಃ॑
ಪವತೇ॒  ತ್ರೀಣಿ॑  ಜುಹೋತಿ॒  ತ್ರಯ॑  ಇ॒ಮೇ  ಲೋ॒ಕಾ  ಏ॒ಭ್ಯ
ಏ॒ವ  ಲೋ॒ಕೇಭ್ಯೋ॒  ವಾತ॒ಮವ॑  ರುನ್ಧೇ  ಸಮು॒ದ್ರೋ॑ -ಽಸಿ॒
ನಭ॑ಸ್ವಾ॒ನಿತ್ಯಾ॑ಹೈ॒ತದ್ವೈ  ವಾತ॑ಸ್ಯ  ರೂ॒ಪಗ್ಂ
ರೂ॒ಪೇಣೈ॒ವ  ವಾತ॒ಮವ॑  ರುನ್ಧೇ  ಽಞ್ಜ॒ಲಿನಾ॑  ಜುಹೋತಿ॒  ನ
ಹ್ಯೇ॑ತೇಷಾ॑ಮ॒ನ್ಯಥಾ  ಽಽಹು॑ತಿರವ॒ಕಲ್ಪ॑ತೇ  ॥  46 ॥
(ಓಷ॑ಧಯ -ಸ್ಸ॒ಪ್ತಾ  – ಭಿ  – ದಿಶೋ॒  – ಽನ್ಯಥಾ॒  – ದ್ವೇ  ಚ॑ )
(ಅ . 9)

ಸು॒ವ॒ರ್ಗಾಯ॒  ವೈ  ಲೋ॒ಕಾಯ॑  ದೇವರ॒ಥೋ  ಯು॑ಜ್ಯತೇ
ಯತ್ರಾಕೂ॒ತಾಯ॑  ಮನುಷ್ಯರ॒ಥ  ಏ॒ಷ  ಖಲು॒  ವೈ  ದೇ॑ವರ॒ಥೋ
ಯದ॒ಗ್ನಿರ॒ಗ್ನಿಂ -ಯುಁ॑ನಜ್ಮಿ॒  ಶವ॑ಸಾ
ಘೃ॒ತೇನೇತ್ಯಾ॑ಹ  ಯು॒ನಕ್ತ್ಯೇ॒ವೈನ॒ಗ್ಂ॒  ಸ  ಏ॑ನಂ -
ಯುಁ॒ಕ್ತ -ಸ್ಸು॑ವ॒ರ್ಗಂ -ಲೋಁ॒ಕಮ॒ಭಿ  ವ॑ಹತಿ॒  ಯ -



ಥ್ಸರ್ವಾ॑ಭಿಃ  ಪ॒ಞ್ಚಭಿ॑ -ರ್ಯು॒ಞ್ಜ್ಯಾ -ದ್ಯು॒ಕ್ತೋ᳚ -
ಽಸ್ಯಾ॒ -ಽಗ್ನಿಃ  ಪ್ರಚ್ಯು॑ತ -
ಸ್ಸ್ಯಾ॒ದಪ್ರ॑ತಿಷ್ಠಿತಾ॒  ಆಹು॑ತಯ॒ -
ಸ್ಸ್ಯುರಪ್ರ॑ತಿಷ್ಠಿತಾ॒ -ಸ್ಸ್ತೋಮಾ॒
ಅಪ್ರ॑ತಿಷ್ಠಿತಾನ್ಯು॒ಕ್ಥಾನಿ॑  ತಿ॒ಸೃಭಿಃ॑
ಪ್ರಾತಸ್ಸವ॒ನೇ॑ -ಽಭಿ  ಮೃ॑ಶತಿ  ತ್ರಿ॒ವೃ - [ತ್ರಿ॒ವೃತ್ , ವಾ
ಅ॒ಗ್ನಿರ್ಯಾವಾ॑ನೇ॒ವಾ -] 47

-ದ್ವಾ  ಅ॒ಗ್ನಿರ್ಯಾವಾ॑ನೇ॒ವಾ -ಗ್ನಿಸ್ತಂ -ಯುಁ॑ನಕ್ತಿ॒
ಯಥಾ -ಽನ॑ಸಿ  ಯು॒ಕ್ತ  ಆ॑ಧೀ॒ಯತ॑  ಏ॒ವಮೇ॒ವ  ತ -
ತ್ಪ್ರತ್ಯಾಹು॑ತಯ॒ಸ್ತಿಷ್ಠ॑ನ್ತಿ॒  ಪ್ರತಿ॒  ಸ್ತೋಮಾಃ॒
ಪ್ರತ್ಯು॒ಕ್ಥಾನಿ॑  ಯಜ್ಞಾಯ॒ಜ್ಞಿಯ॑ಸ್ಯ  ಸ್ತೋ॒ತ್ರೇ
ದ್ವಾಭ್ಯಾ॑ಮ॒ಭಿ  ಮೃ॑ಶತ್ಯೇ॒ತಾವಾ॒ನ್॒  ವೈ  ಯ॒ಜ್ಞೋ
ಯಾವಾ॑ನಗ್ನಿಷ್ಟೋ॒ಮೋ  ಭೂ॒ಮಾ  ತ್ವಾ  ಅ॒ಸ್ಯಾತ॑
ಊ॒ರ್ಧ್ವಃ  ಕ್ರಿ॑ಯತೇ॒  ಯಾವಾ॑ನೇ॒ವ
ಯ॒ಜ್ಞಸ್ತಮ॑ನ್ತ॒ತೋ᳚  ಽನ್ವಾರೋ॑ಹತಿ॒  ದ್ವಾಭ್ಯಾ॒ -
ಮ್ಪ್ರತಿ॑ಷ್ಠಿತ್ಯಾ॒  ಏಕ॒ಯಾ -ಽಪ್ರ॑ಸ್ತುತ॒ -
ಮ್ಭವ॒ತ್ಯಥಾ॒ - [-ಽಪ್ರ॑ಸ್ತುತ॒ -ಮ್ಭವ॒ತ್ಯಥ॑ , ಅ॒ಭಿ
ಮೃ॑ಶ॒ತ್ಯುಪೈ॑ನ॒ -] 48

-ಽಭಿ  ಮೃ॑ಶ॒ತ್ಯುಪೈ॑ನ॒ -ಮುತ್ತ॑ರೋ  ಯ॒ಜ್ಞೋ  ನ॑ಮ॒ತ್ಯಥೋ॒
ಸನ್ತ॑ತ್ಯೈ॒  ಪ್ರ  ವಾ  ಏ॒ಷೋ᳚ -ಽಸ್ಮಾಲ್ಲೋ॒ಕಾ -
ಚ್ಚ್ಯ॑ವತೇ॒  ಯೋ᳚ -ಽಗ್ನಿ -ಞ್ಚಿ॑ನು॒ತೇ  ನ  ವಾ
ಏ॒ತಸ್ಯಾ॑ನಿಷ್ಟ॒ಕ  ಆಹು॑ತಿ॒ರವ॑  ಕಲ್ಪತೇ॒  ಯಾಂ -ವಾಁ
ಏ॒ಷೋ॑ -ಽನಿಷ್ಟ॒ಕ  ಆಹು॑ತಿ -ಞ್ಜು॒ಹೋತಿ॒  ಸ್ರವ॑ತಿ॒  ವೈ
ಸಾ  ತಾಗ್ ​ ಸ್ರವ॑ನ್ತೀಂ -ಯಁ॒ಜ್ಞೋ -ಽನು॒  ಪರಾ॑  ಭವತಿ
ಯ॒ಜ್ಞಂ -ಯಁಜ॑ಮಾನೋ॒  ಯ -ತ್ಪು॑ನಶ್ಚಿ॒ತಿ -ಞ್ಚಿ॑ನು॒ತ
ಆಹು॑ತೀನಾ॒ -ಮ್ಪ್ರತಿ॑ಷ್ಠಿತ್ಯೈ॒
ಪ್ರತ್ಯಾಹು॑ತಯ॒ಸ್ತಿಷ್ಠ॑ನ್ತಿ॒  [
ಪ್ರತ್ಯಾಹು॑ತಯ॒ಸ್ತಿಷ್ಠ॑ನ್ತಿ , ನ  ಯ॒ಜ್ಞಃ ] 49

ನ  ಯ॒ಜ್ಞಃ  ಪ॑ರಾ॒ಭವ॑ತಿ॒  ನ  ಯಜ॑ಮಾನೋ॒  ಽಷ್ಟಾವುಪ॑
ದಧಾತ್ಯ॒ಷ್ಟಾಖ್ಷ॑ರಾ  ಗಾಯ॒ತ್ರೀ  ಗಾ॑ಯ॒ತ್ರೇಣೈ॒ವೈನ॒ -
ಞ್ಛನ್ದ॑ಸಾ  ಚಿನುತೇ॒  ಯದೇಕಾ॑ದಶ॒  ತ್ರೈಷ್ಟು॑ಭೇನ॒  ಯ -
ದ್ದ್ವಾದ॑ಶ॒  ಜಾಗ॑ತೇನ॒  ಛನ್ದೋ॑ಭಿರೇ॒ವೈನ॑ -ಞ್ಚಿನುತೇ
ನಪಾ॒ತ್ಕೋ  ವೈನಾಮೈ॒ಷೋ᳚ -ಽಗ್ನಿರ್ಯ -
ತ್ಪು॑ನಶ್ಚಿ॒ತಿರ್ಯ  ಏ॒ವಂ -ವಿಁ॒ದ್ವಾ -ನ್ಪು॑ನಶ್ಚಿ॒ತಿ -
ಞ್ಚಿ॑ನು॒ತ  ಆ  ತೃ॒ತೀಯಾ॒ -ತ್ಪುರು॑ಷಾ॒ದನ್ನ॑ಮತ್ತಿ॒
ಯಥಾ॒  ವೈ  ಪು॑ನರಾ॒ಧೇಯ॑  ಏ॒ವ -ಮ್ಪು॑ನಶ್ಚಿ॒ತಿರ್ಯೋ᳚ -ಽ -
ಗ್ನ್ಯಾ॒ಧೇಯೇ॑ನ॒  ನ - [-ಗ್ನ್ಯಾ॒ಧೇಯೇ॑ನ॒  ನ , ಋ॒ಧ್ನೋತಿ॒
ಸ ] 50



-ರ್ಧ್ನೋತಿ॒  ಸ  ಪು॑ನರಾ॒ಧೇಯ॒ಮಾ  ಧ॑ತ್ತೇ॒  ಯೋ᳚ -ಽಗ್ನಿ -
ಞ್ಚಿ॒ತ್ವಾ  ನರ್ಧ್ನೋತಿ॒  ಸ  ಪು॑ನಶ್ಚಿ॒ತಿ -ಞ್ಚಿ॑ನುತೇ॒
ಯ -ತ್ಪು॑ನಶ್ಚಿ॒ತಿ -ಞ್ಚಿ॑ನು॒ತ  ಋದ್ಧ್ಯಾ॒  ಅಥೋ॒
ಖಲ್ವಾ॑ಹು॒ರ್ನ  ಚೇ॑ತ॒ವ್ಯೇತಿ॑  ರು॒ದ್ರೋ  ವಾ  ಏ॒ಷ
ಯದ॒ಗ್ನಿರ್ಯಥಾ᳚  ವ್ಯಾ॒ಘ್ರಗ್ಂ  ಸು॒ಪ್ತ -ಮ್ಬೋ॒ಧಯ॑ತಿ
ತಾ॒ದೃಗೇ॒ವ  ತದಥೋ॒  ಖಲ್ವಾ॑ಹುಶ್ಚೇತ॒ವ್ಯೇತಿ॒  ಯಥಾ॒
ವಸೀ॑ಯಾಗ್ಂಸ -ಮ್ಭಾಗ॒ಧೇಯೇ॑ನ  ಬೋ॒ಧಯ॑ತಿ  ತಾ॒ದೃಗೇ॒ವ
ತನ್ಮನು॑ರ॒ಗ್ನಿಮ॑ಚಿನುತ॒  ತೇನ॒  ನಾ -ಽಽರ್ಧ್ನೋ॒ಥ್ಸ
ಏ॒ತಾ -ಮ್ಪು॑ನಶ್ಚಿ॒ತಿಮ॑ಪಶ್ಯ॒ -ತ್ತಾಮ॑ಚಿನುತ॒  ತಯಾ॒
ವೈ  ಸ  ಆ᳚ರ್ಧ್ನೋ॒ದ್ಯ -ತ್ಪು॑ನಶ್ಚಿ॒ತಿ -ಞ್ಚಿ॑ನು॒ತ
ಋದ್ಧ್ಯೈ᳚  ॥  51 ॥
(ತ್ರಿ॒ವೃ -ದಥ॒ -ತಿಷ್ಠ॑ -ನ್ತ್ಯಗ್ನ್ಯಾ॒ಧೇಯೇ॑ನ॒  ನಾ -
ಚಿ॑ನುತ -ಸ॒ಪ್ತದ॑ಶ - ಚ ) (ಅ . 10)

ಛ॒ನ್ದ॒ಶ್ಚಿತ॑ -ಞ್ಚಿನ್ವೀತ  ಪ॒ಶುಕಾ॑ಮಃ  ಪ॒ಶವೋ॒  ವೈ
ಛನ್ದಾಗ್ಂ॑ಸಿ  ಪಶು॒ಮಾನೇ॒ವ  ಭ॑ವತಿ  ಶ್ಯೇನ॒ಚಿತ॑ -
ಞ್ಚಿನ್ವೀತ  ಸುವ॒ರ್ಗಕಾ॑ಮ -ಶ್ಶ್ಯೇ॒ನೋ  ವೈ  ವಯ॑ಸಾ॒ -
ಮ್ಪತಿ॑ಷ್ಠ -ಶ್ಶ್ಯೇ॒ನ  ಏ॒ವ  ಭೂ॒ತ್ವಾ  ಸು॑ವ॒ರ್ಗಂ -ಲೋಁ॒ಕ
-ಮ್ಪ॑ತತಿ  ಕಙ್ಕ॒ಚಿತ॑ -ಞ್ಚಿನ್ವೀತ॒  ಯಃ  ಕಾ॒ಮಯೇ॑ತ  ಶೀರ್ ​
ಷ॒ಣ್ವಾನ॒ಮುಷ್ಮಿ॑ -​ಲ್ಲೋಁ॒ಕೇ  ಸ್ಯಾ॒ಮಿತಿ॑  ಶೀರ್ ​
ಷ॒ಣ್ವಾನೇ॒ವಾ -ಽಮುಷ್ಮಿ॑ -​ಲ್ಲೋಁ॒ಕೇ  ಭ॑ವತ್ಯಲಜ॒ಚಿತ॑ -
ಞ್ಚಿನ್ವೀತ॒  ಚತು॑ಸ್ಸೀತ -
ಮ್ಪ್ರತಿ॒ಷ್ಠಾಕಾ॑ಮ॒ಶ್ಚತ॑ಸ್ರೋ॒  ದಿಶೋ॑
ದಿ॒ಖ್ಷ್ವೇ॑ವ  ಪ್ರತಿ॑  ತಿಷ್ಠತಿ  ಪ್ರೌಗ॒ಚಿತ॑ -
ಞ್ಚಿನ್ವೀತ॒  ಭ್ರಾತೃ॑ವ್ಯವಾ॒ -ನ್ಪ್ರೈ - [
ಭ್ರಾತೃ॑ವ್ಯವಾ॒ -ನ್ಪ್ರ , ಏ॒ವ  ಭ್ರಾತೃ॑ವ್ಯಾ -ನ್ನುದತ ] 52

-ವ  ಭ್ರಾತೃ॑ವ್ಯಾ -ನ್ನುದತ  ಉಭ॒ಯತಃ॑  ಪ್ರೌಗ -
ಞ್ಚಿನ್ವೀತ॒ಯಃ  ಕಾ॒ಮಯೇ॑ತ॒  ಪ್ರಜಾ॒ತಾ -
ನ್ಭ್ರಾತೃ॑ವ್ಯಾ -ನ್ನು॒ದೇಯ॒  ಪ್ರತಿ॑
ಜನಿ॒ಷ್ಯಮಾ॑ಣಾ॒ನಿತಿ॒  ಪ್ರೈವ  ಜಾ॒ತಾ -ನ್ಭ್ರಾತೃ॑ವ್ಯಾ -
ನ್ನು॒ದತೇ॒  ಪ್ರತಿ॑  ಜನಿ॒ಷ್ಯಮಾ॑ಣಾ -ನ್ರಥಚಕ್ರ॒ಚಿತ॑ -
ಞ್ಚಿನ್ವೀತ॒  ಭ್ರಾತೃ॑ವ್ಯವಾ॒ನ್॒  ವಜ್ರೋ॒  ವೈ  ರಥೋ॒
ವಜ್ರ॑ಮೇ॒ವ  ಭ್ರಾತೃ॑ವ್ಯೇಭ್ಯಃ॒  ಪ್ರಹ॑ರತಿ
ದ್ರೋಣ॒ಚಿತ॑ -ಞ್ಚಿನ್ವೀ॒ತಾನ್ನ॑ಕಾಮೋ॒  ದ್ರೋಣೇ॒  ವಾ
ಅನ್ನ॑ -ಮ್ಭ್ರಿಯತೇ॒  ಸಯೋ᳚ನ್ಯೇ॒ವಾನ್ನ॒ಮವ॑  ರುನ್ಧೇ
ಸಮೂ॒ಹ್ಯ॑ -ಞ್ಚಿನ್ವೀತ  ಪ॒ಶುಕಾ॑ಮಃ  ಪಶು॒ಮಾನೇ॒ವ  ಭ॑ವತಿ
[ಪಶು॒ಮಾನೇ॒ವ  ಭ॑ವತಿ , ಪ॒ರಿ॒ಚಾ॒ಯ್ಯ॑ -ಞ್ಚಿನ್ವೀತ॒ ] 53

ಪರಿಚಾ॒ಯ್ಯ॑ -ಞ್ಚಿನ್ವೀತ॒  ಗ್ರಾಮ॑ಕಾಮೋ  ಗ್ರಾ॒ಮ್ಯೇ॑ವ
ಭ॑ವತಿ  ಶ್ಮಶಾನ॒ಚಿತ॑ -ಞ್ಚಿನ್ವೀತ॒  ಯಃ  ಕಾ॒ಮಯೇ॑ತ



ಪಿತೃಲೋ॒ಕ  ಋ॑ದ್ಧ್ನುಯಾ॒ಮಿತಿ॑  ಪಿತೃಲೋ॒ಕ
ಏ॒ವರ್ಧ್ನೋ॑ತಿ  ವಿಶ್ವಾಮಿತ್ರಜಮದ॒ಗ್ನೀ  ವಸಿ॑ಷ್ಠೇನಾ -
ಽಸ್ಪರ್ಧೇತಾ॒ಗ್ಂ॒  ಸ  ಏ॒ತಾ  ಜ॒ಮದ॑ಗ್ನಿರ್ವಿಹ॒ವ್ಯಾ॑
ಅಪಶ್ಯ॒ -ತ್ತಾ  ಉಪಾ॑ಧತ್ತ॒  ತಾಭಿ॒ರ್ವೈ  ಸ
ವಸಿ॑ಷ್ಠಸ್ಯೇನ್ದ್ರಿ॒ಯಂ -ವೀಁ॒ರ್ಯ॑ಮವೃಙ್ಕ್ತ॒  ಯ -
ದ್ವಿ॑ಹ॒ವ್ಯಾ॑  ಉಪ॒ದಧಾ॑ತೀನ್ದ್ರಿ॒ಯಮೇ॒ವ
ತಾಭಿ॑ರ್ವೀ॒ರ್ಯಂ॑ -ಯಁಜ॑ಮಾನೋ॒  ಭ್ರಾತೃ॑ವ್ಯಸ್ಯ
ವೃಙ್ಕ್ತೇ॒  ಹೋತು॒ರ್ಧಿಷ್ಣಿ॑ಯ॒  ಉಪ॑  ದಧಾತಿ
ಯಜಮಾನಾಯತ॒ನಂ -ವೈಁ  [ ] 54

ಹೋತಾ॒  ಸ್ವ  ಏ॒ವಾಸ್ಮಾ॑  ಆ॒ಯತ॑ನ  ಇನ್ದ್ರಿ॒ಯಂ -
ವೀಁ॒ರ್ಯ॑ಮವ॑  ರುನ್ಧೇ॒  ದ್ವಾದ॒ಶೋಪ॑  ದಧಾತಿ॒
ದ್ವಾದ॑ಶಾಖ್ಷರಾ॒  ಜಗ॑ತೀ॒  ಜಾಗ॑ತಾಃ  ಪ॒ಶವೋ॒
ಜಗ॑ತ್ಯೈ॒ವಾಸ್ಮೈ॑  ಪ॒ಶೂನವ॑  ರುನ್ಧೇ॒
ಽಷ್ಟಾವ॑ಷ್ಟಾವ॒ನ್ಯೇಷು॒  ಧಿಷ್ಣಿ॑ಯೇ॒ಷೂಪ॑
ದಧಾತ್ಯ॒ಷ್ಟಾಶ॑ಫಾಃ  ಪ॒ಶವಃ॑  ಪ॒ಶೂನೇ॒ವಾವ॑  ರುನ್ಧೇ॒
ಷಣ್ಮಾ᳚ರ್ಜಾ॒ಲೀಯೇ॒  ಷ -ಡ್ವಾ  ಋ॒ತವ॑  ಋ॒ತವಃ॒  ಖಲು॒  ವೈ
ದೇ॒ವಾಃ  ಪಿ॒ತರ॑  ಋ॒ತೂನೇ॒ವ  ದೇ॒ವಾ -ನ್ಪಿ॒ತೄ -
ನ್ಪ್ರೀ॑ಣಾತಿ  ॥  55 ॥
(ಪ್ರ  – ಭ॑ವತಿ  – ಯಜಮಾನಾಯತ॒ನಂ -ವಾಁ  –
ಅ॒ಷ್ಟಾಚ॑ತ್ವಾರಿಗ್ಂಶಚ್ಚ ) (ಅ . 11)

ಪವ॑ಸ್ವ॒  ವಾಜ॑ಸಾತಯ॒  ಇತ್ಯ॑ನು॒ಷ್ಟು -
ಕ್ಪ್ರ॑ತಿ॒ಪದ್ಭ॑ವತಿ  ತಿ॒ರ್ ​ಸೋ॑ -
ಽನು॒ಷ್ಟುಭ॒ಶ್ಚತ॑ಸ್ರೋ  ಗಾಯ॒ತ್ರಿಯೋ॒  ಯ -ತ್ತಿ॒ಸ್ರೋ॑ -
ಽನು॒ಷ್ಟುಭ॒ -ಸ್ತಸ್ಮಾ॒ -
ದಶ್ವ॑ಸ್ತ್ರಿ॒ಭಿಸ್ತಿಷ್ಠಗ್ಗ್॑  ಸ್ತಿಷ್ಠತಿ॒
ಯಚ್ಚತ॑ಸ್ರೋ  ಗಾಯ॒ತ್ರಿಯ॒ಸ್ತಸ್ಮಾ॒ -ಥ್ಸರ್ವಾಗ್॑
ಶ್ಚ॒ತುರಃ॑  ಪ॒ದಃ  ಪ್ರ॑ತಿ॒ದಧ॒ -ತ್ಪಲಾ॑ಯತೇ  ಪರ॒ಮಾ  ವಾ
ಏ॒ಷಾ  ಛನ್ದ॑ಸಾಂ॒ -ಯಁದ॑ನು॒ಷ್ಟು -
ಕ್ಪ॑ರ॒ಮಶ್ಚ॑ತುಷ್ಟೋ॒ಮ -ಸ್ಸ್ತೋಮಾ॑ನಾ -
ಮ್ಪರ॒ಮಸ್ತ್ರಿ॑ರಾ॒ತ್ರೋ  ಯ॒ಜ್ಞಾನಾ᳚ -ಮ್ಪರ॒ಮೋ -
ಽಶ್ವಃ॑  ಪಶೂ॒ನಾ -ಮ್ಪ॑ರ॒ಮೇಣೈ॒ವೈನ॑ -ಮ್ಪರ॒ಮತಾ᳚ -
ಙ್ಗಮಯತ್ಯೇಕವಿ॒ಗ್ಂ॒ಶ -ಮಹ॑ರ್ಭವತಿ॒  [-ಮಹ॑ರ್ಭವತಿ ,
ಯಸ್ಮಿ॒ನ್ನಶ್ವ॑ ] 56

ಯಸ್ಮಿ॒ನ್ನಶ್ವ॑  ಆಲ॒ಭ್ಯತೇ॒  ದ್ವಾದ॑ಶ॒  ಮಾಸಾಃ॒
ಪಞ್ಚ॒ರ್ತವ॒ಸ್ತ್ರಯ॑  ಇ॒ಮೇ  ಲೋ॒ಕಾ  ಅ॒ಸಾವಾ॑ದಿ॒ತ್ಯ
ಏ॑ಕವಿ॒ಗ್ಂ॒ಶ  ಏ॒ಷ  ಪ್ರ॒ಜಾಪ॑ತಿಃ  ಪ್ರಾಜಾಪ॒ತ್ಯೋ -
ಽಶ್ವ॒ಸ್ತಮೇ॒ವ  ಸಾ॒ಖ್ಷಾದೃ॑ದ್ಧ್ನೋತಿ॒  ಶಕ್ವ॑ರಯಃ
ಪೃ॒ಷ್ಠ -ಮ್ಭ॑ವನ್ತ್ಯ॒ನ್ -ಯದ॑ನ್ಯ॒ -ಚ್ಛನ್ದೋ॒ -



ಽನ್ಯೇ᳚ನ್ಯೇ॒  ವಾ  ಏ॒ತೇ  ಪ॒ಶವ॒  ಆ  ಲ॑ಭ್ಯನ್ತ  ಉ॒ತೇವ॑
ಗ್ರಾ॒ಮ್ಯಾ  ಉ॒ತೇವಾ॑ -ಽಽರ॒ಣ್ಯಾ  ಯಚ್ಛಕ್ವ॑ರಯಃ  ಪೃ॒ಷ್ಠ -
ಮ್ಭವ॒ನ್ತ್ಯಶ್ವ॑ಸ್ಯ  ಸರ್ವ॒ತ್ವಾಯ॑  ಪಾರ್ಥುರ॒ಶ್ಮ -
ಮ್ಬ್ರ॑ಹ್ಮಸಾ॒ಮ -ಮ್ಭ॑ವತಿ  ರ॒ಶ್ಮಿನಾ॒  ವಾ  ಅಶ್ವೋ॑  [
ರ॒ಶ್ಮಿನಾ॒  ವಾ  ಅಶ್ವಃ॑ , ಯ॒ತ  ಈ᳚ಶ್ವ॒ರೋ ] 57

ಯ॒ತ  ಈ᳚ಶ್ವ॒ರೋ  ವಾ  ಅಶ್ವೋ -ಽಯ॒ತೋ -ಽಪ್ರ॑ತಿಷ್ಠಿತಃ॒
ಪರಾ᳚ -ಮ್ಪರಾ॒ವತ॒ -ಙ್ಗನ್ತೋ॒ರ್ಯ -ತ್ಪಾ᳚ರ್ಥುರ॒ಶ್ಮ -
ಮ್ಬ್ರ॑ಹ್ಮಸಾ॒ಮ -ಮ್ಭವ॒ತ್ಯಶ್ವ॑ಸ್ಯ॒  ಯತ್ಯೈ॒
ಧೃತ್ಯೈ॒  ಸಙ್ಕೃ॑ತ್ಯಚ್ಛಾವಾಕಸಾ॒ಮ -
ಮ್ಭ॑ವತ್ಯುಥ್ಸನ್ನಯ॒ಜ್ಞೋ  ವಾ  ಏ॒ಷ  ಯದ॑ಶ್ವಮೇ॒ಧಃ
ಕಸ್ತದ್ವೇ॒ದೇತ್ಯಾ॑ಹು॒ರ್ಯದಿ॒  ಸರ್ವೋ॑  ವಾ
ಕ್ರಿ॒ಯತೇ॒  ನ  ವಾ॒  ಸರ್ವ॒  ಇತಿ॒  ಯ -
ಥ್ಸಙ್ಕೃ॑ತ್ಯಚ್ಛಾವಾಕಸಾ॒ಮ -ಮ್ಭವ॒ತ್ಯಶ್ವ॑ಸ್ಯ
ಸರ್ವ॒ತ್ವಾಯ॒  ಪರ್ಯಾ᳚ಪ್ತ್ಯಾ॒  ಅನ॑ನ್ತರಾಯಾಯ॒
ಸರ್ವ॑ಸ್ತೋಮೋ -ಽತಿರಾ॒ತ್ರ  ಉ॑ತ್ತ॒ಮಮಹ॑ರ್ಭವತಿ॒
ಸರ್ವ॒ಸ್ಯಾ -ಽಽಪ್ತ್ಯೈ॒  ಸರ್ವ॑ಸ್ಯ॒  ಜಿತ್ಯೈ॒
ಸರ್ವ॑ಮೇ॒ವ  ತೇನಾ᳚ -ಽಽಪ್ನೋತಿ॒  ಸರ್ವ॑ -ಞ್ಜಯತಿ  ॥  58 ॥
(ಅಹ॑ರ್ಭವತಿ॒  – ವಾ  ಅಶ್ವೋ  – ಽಹ॑ರ್ಭವತಿ॒  – ದಶ॑  ಚ ) (ಅ .
12)

(ದೇ॒ವಾ॒ಸು॒ರಾಸ್ತೇನ  – ರ್ತ॒ವ್ಯಾ॑  – ರು॒ದ್ರೋ  – ಽಶ್ಮ॑  –
ನ್ನೃ॒ಷದೇ॒  ವ  – ಡುದೇ॑ನಂ॒  – ಪ್ರಾಚೀ॒ಮಿತಿ॒  –
ವಸೋ॒ರ್ಧಾರಾ॑  – ಮ॒ಗ್ನಿರ್ದೇ॒ವೇಭ್ಯಃ॑  – ಸುವ॒ರ್ಗಾಯ॑
ಯತ್ರಾಕೂ॒ತಾಯ॑  – ಛನ್ದ॒ಶ್ಚಿತಂ॒  – ಪವ॑ಸ್ವ॒  – ದ್ವಾದ॑ಶ  )

(ದೇ॒ವಾ॒ಸು॒ರಾ  – ಅ॒ಜಾಯಾಂ॒  – ​ವೈಁ  ಗ್ರು॑ಮು॒ಷ್ಟಿಃ  –
ಪ್ರ॑ಥ॒ಮೋ  ದೇ॑ವಯ॒ತಾಮೇ॒  – ತದ್ವೈ  ಛನ್ದ॑ಸಾ  – ಮೃ॒ಧ್ನೋ  –
ತ್ಯ॒ಷ್ಟೌ  ಪ॑ಞ್ಚಾ॒ಶತ್ )

(ದೇ॒ವಾ॒ಸು॒ರಾ , ಸ್ಸರ್ವ॑ -ಞ್ಜಯತಿ )

॥  ಹರಿಃ॑  ಓಮ್  ॥
॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಮ್ಪಞ್ಚಮಕಾಣ್ಡೇ  ಚತುರ್ಥಃ  ಪ್ರಶ್ನ -ಸ್ಸಮಾಪ್ತಃ  ॥

